
BORRADOR  DA  ACTA  DA  SESIÓN  ORDINARIA  DO  PLENO  DO  CONCELLO  DA
LARACHA   CELEBRADA  O  DÍA  28  DE  NOVEMBRO  DE  2024.  (EXPEDIENTE
2024/G010/000011).

ASISTENTES:

Alcalde-Presidente: 
D. José Manuel López Varela (PP)

Concelleiros/as:
D. José Ramón Martínez Barbeito (PP)
Dna. Patricia María Bello Canedo (PP)
Dna.  Mª del Rocío López Rey  (PP)
D. Pablo Cambón Bértoa (PP) 
D. José Alberto Blanco Veiga (PP)
Dna .Mª Almudena Martínez Pérez (PP)
Dna. Verónica Pérez Verdía (PP)
D. Juan Carlos Amado Collazo (PP)
Dna. Ana Belén Rodríguez Vilas (PP)
D. Manuel García Montes (PP)
Dna. Cristina Vieites Calvo. (PP). 
Dna. Carolina Castiñeiras Brandón. (BNG)
D. Xosé Mª Cotelo Freire (BNG)
D. David Antonio Bermúdez Lamas (BNG)
Dna. Inés Ramos López. (PSOE).
D. José Suárez García. (PSOE). 

O Secretario:
D. Miguel Piñeiro Souto

O Interventor: 
D. Eduardo Mera Rico

No  salón  de  plenos  do  Concello  da  Laracha,
sendo  as  13:33  horas  do  28  de  novembro  de
2024,  reuníronse previa convocatoria,  en legal
forma practicada, os concelleiros e concelleiras
que  se  relacionan,  baixo  a  Presidencia  do  Sr.
Alcalde José Manuel López Varela, ao obxecto
de  celebrar  sesión  ordinaria  e  pública,  en
primeira  convocatoria.  En  cumprimento  do
disposto  no  artigo  38  do  Regulamento  de
organización, funcionamento e réxime xurídico
das  corporacións  locais,  aprobado  polo  Real
Decreto 2568/86 do 28 de novembro.

Foron  asistidos  polo  secretario  e  interventor
municipais.

 

Antes de comezar a sesión, a Presidencia indica que se vai gardar dous minutos de silencio: un en
memoria das vítimas de violencia de xénero, que no que va do ano 2024 son un total de 42, e outro
en lembranza dos territorios  afectados pola DANA. Acto seguido da conta da incorporación do
secretario a quen lle da, de novo, a benvida.

Comprobado que se da o quórum legalmente esixido para a válida celebración da sesión nos termos
esixidos  no  artigo  90 do Regulamento  de organización,   funcionamento  e  réxime xurídico  das

entidades locais aprobado por R.D. 2568/1986, de 28 de novembro, a Presidencia declara aberta a
sesión, procedéndose a tratar os asuntos incluídos na orde do día.

1.-  LECTURA  E  APROBACIÓN,  SE  PROCEDE,   DO  BORRADOR  DAS  ACTA  DA
SESIÓN ANTERIOR:

Recibido polos membros do Pleno da Corporación o borrador da acta correspondentes á sesión
ordinaria  celebrada  26/09/2024,   nos  termos  esixidos  polo  artigo  80.3  do  Regulamento  de
organización, funcionamento e réxime xurídico das entidades locais aprobado por R.D. 2568/1986,
de 28 de novembro.
Intervén o concelleiro do PSOE, José Suárez García, quen pide que se siga o que di o regulamento
manifestando que, ao seu entender, é o secretario quen ten que dar conta. 
Carolina Castiñeiras Brandón, voceira do BNG, quere aclarar que retiraron as preguntas sobre a
Agra de Leborís porque xa se debateu na moción do PSOE.

Sometido o borrador da acta da sesión ordinaria do 26/09/2024 a votación, resultando aprobado por
MAIORÍA de 12 votos a favor dos concelleiros e concelleiras do grupo Municipal do PP: D. José
Manuel López Varela, D. José Ramón Martínez Barbeito, Dna. Patricia María Bello Canedo, Dna.
Mª del Rocío López Rey, Dna Mª Almudena Martínez Pérez, Dna. Verónica Pérez Verdía, D. Juan
Carlos Amado Collazo,  Dna. Ana Belén Rodríguez Vilas,  D. Manuel García  Montes,  D. Pablo
Cambón Bértoa, D. José Alberto Blanco Veiga, 3 votos en contra das persoas que integran o grupo
municipal  do  BNG:  Dna.  Carolina  Castiñeiras  Brandón,  D.  Xosé  Mª  Cotelo  Freire,  D.  David
Antonio Bermúdez Lamas;   2 votos en contra das persoas que integran o grupo municipal  do
PSOE:  Dna. Inés Ramos López, D. José Suárez García,  o ACORDO seguinte:

PRIMEIRO. Aprobar o borrador da acta do Pleno correspondentes á sesión ordinaria celebrada o
26/09/2024

SEGUNDO. Ordenar a súa transcrición ao libro de actas de acordo ao disposto no art. 110.2 do
Regulamento de organización, funcionamento e réxime xurídico das entidades locais aprobado por
R.D. 2568/1986, de 28 de novembro.

2.-. RESOLUCIÓNS ALCALDÍA PRESIDENCIA

Dáse conta das 290 resolucións de Alcaldía que estiveron a disposición dos Sres. Concelleiros e
concelleiras, para o seu coñecemento e toma de razón, conforme ao establecido na Lei 7/1985 de 2
de abril, reguladora das bases do réxime local e no Real Decreto 2568/1986 de 28 de novembro,
polo que se aproba o regulamento de organización, funcionamento e réxime xurídico das entidades
locais.

Resolucións da Alcaldía dende o número 1066/2024 ata  o 1355/2024 (ámbalas dúas inclusive),
ditadas dende o 23/09/2024 ata o 22/11/2024.

Os concelleiros e concelleiras presentes TOMÁN RAZÓN.

3.- DECLARACIÓN INSTITUCIONAL DÍA MUNDIAL DA INFANCIA 2024.

Dáse lectura por parte da concelleira do PP, Rocío López Rey, á declaración institucional “Día
Mundial da infancia 2024”, asinada polos tres grupos municipais do concello da Laracha, que se
transcribe no seu literal:

“UN  DÍA  PARA  AVANZAR  NO  COMPROMISO  PARA  QUE  OS  NENOS,  NENAS  E
ADOLESCENTES VIVAN E PARTICIPEN NUN CONTORNO LIBRE DE VIOLENCIA. 

DECLARACIÓN DOS GRUPOS MUNICIPAIS DO CONCELLO DA LARACHA

Hoxe, en todo o mundo e en España, os nenos, nenas e adolescentes están a sufrir actos de violencia
en todas as etapas da súa infancia e nos seus contornos máis cotiás1, e moitas veces a mans de
persoas de confianza ou que teñen o deber de educalos, adestralos, crialos e protexelos. A ameaza é
aínda maior para as nenas e as adolescentes, aquelas persoas con algunha discapacidade e quen se
atopa en zonas de conflito.

O Consello de Europa estima que 1 de cada 5 nenos e nenas sufrirá abuso sexual antes de cumprir
18 anos. Do mesmo xeito, as estatísticas en España revelan que entre o 83% e o 91% dos nenos,
nenas e adolescentes sofren actos de violencia en diversas etapas da súa infancia e en múltiples
contornos2. Igualmente, o informe sobre o “Impacto da Tecnoloxía na Adolescencia”3 sinala que 1
de cada 3 rapaces pode estar sendo vítima de acosos escolar. A pesar disto, menos do 10% das
situacións de violencia é denunciada e/ou notificada. 

O dano que produce a violencia contra a infancia pode afectar ao longo de toda a vida do neno ou a
nena, e en varias dimensións, tanto cognitiva, como física ou emocional. Por iso, é fundamental
chegar antes de que o dito dano se produza.

O Día Mundial da Infancia 2024 é un  día mundial  de acción para, con e polos nenos, nenas e
adolescentes. O día para conmemorar a adopción da Convención sobre os Dereitos do Neno, (CDN)
o  20  de  novembro,  nesta  ocasión  centrado  en  promover  un  compromiso  de  todos  os  actores,
incluída a infancia, para que nenos, nenas e adolescentes vivan en contornos seguros e protectores
libres de violencia. Un chamamento ao que se suma o Concello da Laracha, xunto con UNICEF
España e UNICEF Comité Galicia, xa que todos e todas “Somos Infancia”.

Este  2024,  promovamos que o Día da Infancia  sirva para reivindicar  e  focalizar  as  accións  de
protección  fronte  á  violencia  cara  a  prevención,  chegando  antes  que  o  dano  se  produza,  e
involucrando  como  axentes  activos  na  súa  propia  protección  aos  propios,  nenos,  nenas  e

adolescentes, porque tal e como eles e elas nos recordan, #somosinfancia. Son hoxe, son cidadáns e
cidadás de pleno dereito e co dereito a vivir sen violencia.

Os nenos, nenas e adolescentes teñen o dereito a participar, aportando ideas e propostas sobre os
temas que lles afectan, colaborando cos adultos na construción de espazos seguros e protectores. A
protección fronte á violencia é unha das principais preocupacións que eles teñen actualmente. Por
iso, contribúen a solucionala aportando ideas e propostas desde os espazos de participación a nivel
local.

Por isto, para avanzar na prevención da violencia: 

1. Para o pleno desenvolvemento da infancia, requírese, entre outros, a realización do Artigo 19 da
Convención sobre os Dereitos do Neno. Polo tanto comprometémonos a tomar todas as medidas
lexislativas,  administrativas,  sociais e educativas apropiadas para protexer á infancia contra toda
forma  de  prexuízo  ou  abuso  físico  ou  mental,  descoido  ou  trato  neglixente,  malos  tratos  ou
explotación,  incluído  o abuso sexual,  mentres  o  neno se  atope  baixo a  custodia  dos  pais,  dun
representante legal ou de calquera outra persoa que o teña ao seu cargo.

2.  Avanzaremos  na  posta  en  marcha  a  nivel  local  da  Lei  Orgánica  8/2021,  de  4  de  xuño,  de
protección integral á infancia e a adolescencia fronte á violencia. 

3. Como administración máis próxima á infancia e adolescencia, comprometémonos a sensibilizar,
formar,  establecer  espazos  comunitarios,  involucrar  a  nenos,  nenas  e  adolescentes,  familias  e
coidadores e cidadanía en xeral na prevención da violencia. 

4. Realizaremos actividades deportivas,  culturais,  educativas,  de lecer e tempo libre,  dirixidas á
infancia, asegurando contar nelas coas políticas de salvagarda axeitadas.

5.  Aseguraremos  que  os  profesionais  de  servizos  sociais,  infancia,  deportes,  educación,saúde,
corpos e forzas de seguridade locais, cultura, etc., realizan accións coa infancia,nas cales poden
detectar posibles casos de risco de violencia e contan coa formación e ferramentas adecuadas para
abordar estes posibles casos.

6. Aseguraremos que os nenos, nenas e adolescentes, como axentes de pleno dereito, en función da
súa idade e desenvolvemento, reciban información e formación para autoprotexerse e protexer aos
seus pares ante posibles casos de violencia e que se lles ten en conta á hora de aportar propostas
vinculadas coa prevención da violencia.

7. Proveeremos ás familias, pais, nais e coidadores, ferramentas e apoio en diferentes etapas da
crianza, para o exercicio das súas funcións parentais.

8. Realizaremos campañas dirixidas á nosa poboación local que contribúan a superar a, nalgúns
casos, visión social permisiva ante certos tipos de violencias contra a infancia. 

Asegurar a consecución dos dereitos de nenos, nenas e adolescentes é unha cuestión colectiva e de
obrigado  cumprimento.  Os  desafíos  aos  que  se  enfrontan  requiren  de  respostas  coordinadas  e
escaladas,  a  nivel  global,  nacional,  autonómico  e  local.  Respostas  que  conten  sempre  coa  súa
participación. Por isto, nun Estado como o noso, que ratificou a Convención sobre os Dereitos do

Neno  en  1990,  é  fundamental  o  compromiso  e  a  inversión  que  fan  todas  as  administracións
públicas, no noso caso, os gobernos locais.

Desde  a  corporación local  non somos  alleos  a  esta  realidade.  Por  isto,  comprometémonos  coa
promoción  dun maior  e  máis  eficiente  investimento  na  infancia,  garantindo  que  se  asignan  os
recursos necesarios para avanzar na protección da infancia contra todo tipo de violencia, e adoptar
modelos de traballo para a prevención da violencia contra a infancia a nivel local, propostos por
entidades como UNICEF España.

Con  esta  declaración  manifestamos  o  compromiso  do  Concello  da  Laracha  no  marco  do  Día
Mundial da Infancia de 2024”.

Intervén o alcalde dicindo que o concello foi recoñecido por UNICEF  como candidato a cidade
amiga  da  infancia.  Neste  momento  había  13  e  agora  son  16,  sendo  dous  os  candidatos  nesta
convocatoria.

4.-  DECLARACIÓN  INSTITUCIONAL  25-N:  DÍA  INTERNACIONAL  PARA  A
ELIMINACIÓN DA VIOLENCIA CONTRA A MULLER.

Dáse lectura á declaración institucional, que se transcribe no seu literal:

“DECLARACIÓN INSTITUCIONAL 25-N: DÍA INTERNACIONAL PARA A ELIMINACIÓN
DA VIOLENCIA CONTRA A MULLER CONCELLO DA LARACHA 

O 25  de  novembro  conmemoramos  o  Día  Internacional  da  Eliminación  da  Violencia  contra  a
Muller, conscientes de que a violencia que sofren as mulleres e as nenas polo mero feito de selo
prosegue a ser un problema estrutural a nivel global. Por iso, un ano máis, o Concello da Laracha,
adhírese á loita contra a violencia de xénero e reafirma o seu compromiso na loita pola igualdade e
a dignidade.  

A erradicación da violencia contra as mulleres é unha tarefa que corresponde a toda a sociedade,
transformando as estruturas que manteñen a desigualdade entre mulleres e homes. Para iso, non
debemos deixarnos levar polos discursos negacionistas,  aínda queda moito por facer e debemos
colaborar para, entre todas e todos, acadar unha igualdade real. 

É imprescindible que toda a veciñanza se sume á condena da violencia machista en todas as súas
manifestacións e que estas non queden invisibles nin silenciadas.  

Dende o ano 2003, en España contabilizáronse 1287 mulleres asasinadas a mans das súas parellas
ou ex-parellas e, no que levamos de ano, 30 menores quedaron orfos.  

Sen embargo, á traxedia dos feminicidios debemos sumarlle as innumerables violencias cotiás que,
en  numerosas  ocasións,  permanecen  imperceptibles:  a  violencia  económica,  que  limita  a

independencia da muller; a violencia vicaria, onde se instrumentaliza a menores e persoas queridas
para a muller polo mero feito de facela sufrir; as agresións sexuais, as violencias dixitais, e un largo
etcétera que violentan no día a día ás mulleres da nosa contorna.  

O concello  da  Laracha  comprométese  firmemente  a  seguir  actuando  de  xeito  coordinado  coas
distintas institucións implicadas na loita contra a violencia de xénero co fin de asegurar que as
vítimas reciban o apoio integral que precisan para superar a violencia sufrida. Ademais, insta a
todas as administracións competentes a adoptar as normativas actualizadas en materia de dereitos
das mulleres vítimas de violencia de xénero así como das súas fillas e fillos e persoas que delas
dependan e comprométese  a  que a  atención  prestada dende o Centro de  Información á  Muller
permita unha resposta especializada e de calidade, que permita abordar as actuacións precisas dun
xeito integral e multidisciplinar. 

Polo exposto,  hoxe máis  ca nunca,  é  a  nosa responsabilidade  denunciar  publicamente  todas  as
formas de violencia cara a muller e que o silencio e a complicidade non teñan cabida. É hora de que
a vergoña recaía onde debe estar: en quen exerce a violencia, non en quen a sofre”.

Intervén Carolina Castiñeiras Brandón, voceira  do BNG, comenta que o ano pasado felicitou ó
goberno municipal pola campaña, mais este ano foi un suficiente raspado.

Rocío López Rey, concelleira do PP, responde que centrouse a actividade nos colexios.

Intervén de novo Carolina Castiñeiras Brandón, solicita máis decoro institucional e critica que non é
apropiado que a previa á andaina parecía unha romaría ou unha sesión vermú... tamén critica a letra
das cancións sinalando que hai temáticas máis adecuadas que o reguetón. Continúa sinalando que
non o manifestou en redes sociais nin en ningún outro sitio porque non quería xerar polémica con
este tema, pero que, en conclusión, poderíase facer mellor.

Finalmente o alcalde manifesta que tomarán nota, e agradece o apoio dos tres grupos municipais.

5.- PROPOSICIÓN MODIFICACIÓN DAS BASES DE EXECUCIÓN DO ORZAMENTO
2024

Dáse conta da proposta de Alcaldía que se transcribe no seu literal:

“PROPOSTA DE MODIFICACIÓN DAS BASES DE EXECUCIÓN DO ORZAMENTO XERAL
DO CONCELLO PARA 2024: MODIFICACIÓN DA DENOMINACIÓN DOS BENEFICIARIOS

A Base número 21 das de Execución do Orzamento Xeral do Concello para 2024 recolle o detalle
das  subvencións  nominativas  consignadas  no  Estado  de  Gastos,  entre  as  que  se  inclúen,  entre
outras, as seguintes: 

ENTIDADE FINALIDADE IMPORTE APLICACIÓN

Asociación  Comisión
de Festas de Paiosaco

Gastos derivados da organización e
realización de festexos populares

5.000,00 338.489.00

Produciuse un cambio na denominación no nome da Comisión de Festas de Paiosaco, así como no
seu CIF, sendo a Comisión de festas San Martiño de Lestón, con CIF G75438861, quen organizou
as festas no ano 2024.

Polo tanto, procede a modificación da citada base de execución do orzamento, de cara a efectuar os
trámites da subvención nominativa coa entidade correcta.

Á vista de todo o anterior,  e previo informe do interventor do Concello,  proponse ao Pleno do
Concello, a adopción do seguinte acordo: 

PRIMEIRO.- Aprobar inicialmente a modificación  das Bases de Execución do Orzamento Xeral
do  Concello  para  2024,  concretamente  a  Base  21ª  Réxime  de  subvencións,  no  apartado
Modalidades de subvencións, para modificar o detalle dos beneficiarios, e que quedará redactado
como segue: 

“Modalidades de subvencións

1.- Subvencións directas:

Son aquelas que para ser outorgadas non precisan de ningún procedemento de licitación. Para a
súa concesión será requisito previo que aparezan no Orzamento do Concello de forma nominativa
e cunha consignación concreta. Agora ben, o feito de que figuren nos orzamentos municipais desta
forma non significa que o beneficiario teña dereito á súa percepción, senón unicamente o importe
máximo de subvención que pode outorgarlle o Concello. En todo caso, será necesaria a adopción
de acordo ou resolución polo órgano competente que estableza a contía e as condicións en que se
concrete a subvención. Ademais, os beneficiarios de subvencións nominativas quedan sometidos á
obriga  de  xustificación  dos  fondos  percibidos,  así  como  ao  sometemento  ás  actuacións  de
comprobación e control financeiro que correspondan ao Concello.

Así mesmo, terán a consideración de subvencións directas aquelas nas que unha norma de rango
legal  impoña  ao  Concello  o  seu  outorgamento  ou  a  súa  contía.  Neste  caso  seguirase  o
procedemento de concesión que lles resulte de aplicación de acordo coa súa propia normativa.

Para o exercicio 2024, as subvencións nominativas  que se consignan no Estado de Gastos do
Orzamento son as seguintes: 

7

C
V
D
:
 
p
R
U
+
l
G
v
b
5
W
P
r
f
w
6
9
/
Y
C
A

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



ENTIDADE FINALIDADE IMPORTE APLICACIÓN 

Asociación  Comisión
de festas San Martiño
de Lestón

Gastos  derivados da organización
e realización de festexos populares

5.000,00 338.489.00

(...)”

SEGUNDO.- Someter a información pública polo prazo de 15 días hábiles o expediente mediante a
publicación de anuncio no Boletín Oficial da Provincia e no taboleiro de anuncios da Corporación.

TERCEIRO.- Aprobar con carácter definitivo, sen necesidade de novo acordo plenario, o referido
expediente se contra o mesmo non se presentasen reclamacións durante o período de exposición
pública.”

A Presidencia abre a quenda para o debate:

Toma a palabra o alcalde, di que a Comisión de Festas de Paiosaco para percibir a subvención,
cambiou de denominación. Sendo necesario adaptar o nome e o CIF.

Intervén  José  Suárez  García,  concelleiro  do  PSOE,  non  entende  que  se  de  a  subvención  sen
comprobar previamente se son legais ou non, os requisitos para a súa concesión. Por iso o sentido
do voto será en contra.

Responde o alcalde  que votará en contra de que unha asociación perciba unha subvención, engade
que cumpren todos os requisitos.  A continuación agradece o traballo  de todas as comisións do
Concello.

Intervén de novo José Suárez García,  concelleiro  do PSOE, solicita  que conste  na acta  que as
comisións de festas estean dadas de alta, xa que non pode ser que os bares o estean e as asociacións
non. Insiste en que se comprobe que cumpran cos requisitos.

Sen máis intervencións, sométese a votación a urxencia, quedando RATIFICADA A URXENCIA,
coa INCLUSIÓN DO ASUNTO NA ORDE DO DÍA, por MAIORÍA  de 15 votos a favor dos
concelleiros e concelleiras do grupo Municipal do PP (12): D. José Manuel López Varela, D. José
Ramón Martínez Barbeito, Dna. Patricia María Bello Canedo, Dna.  Mª del Rocío López Rey, D.
Pablo Cambón Bértoa, D. José Alberto Blanco Veiga, Dna Mª Almudena Martínez Pérez, Dna.
Verónica  Pérez  Verdía,  D.  Juan Carlos  Amado  Collazo,  Dna.  Ana Belén  Rodríguez  Vilas,  D.
Manuel García Montes, Dna. Cristina Vieites Calvo; 3 votos a favor das persoas que integran o
grupo municipal do BNG: Dna. Carolina Castiñeiras Brandón, D. Xosé Mª Cotelo Freire, D. David
Antonio Bermúdez Lamas;  e  2 votos en contra das persoas que integran o grupo municipal do
PSOE: Dna. Inés Ramos López, D. José Suárez García.

A continuación sométese a votación a proposta, quedando aprobado por MAIORÍA  de 15 votos a
favor dos concelleiros e concelleiras do grupo Municipal do PP (12): D. José Manuel López Varela,
D. José Ramón Martínez Barbeito, Dna. Patricia María Bello Canedo, Dna.  Mª del Rocío López
Rey, D. Pablo Cambón Bértoa, D. José Alberto Blanco Veiga, Dna Mª Almudena Martínez Pérez,
Dna. Verónica Pérez Verdía, D. Juan Carlos Amado Collazo, Dna. Ana Belén Rodríguez Vilas, D.
Manuel García Montes, Dna. Cristina Vieites Calvo; 3 votos a favor das persoas que integran o
grupo municipal do BNG: Dna. Carolina Castiñeiras Brandón, D. Xosé Mª Cotelo Freire, D. David
Antonio Bermúdez Lamas;  e 2 abstencións das persoas que integran o grupo municipal do PSOE:
Dna. Inés Ramos López, D. José Suárez García, o acordo nos termos expostos.

6.- MOCIÓNS, ROGOS E PREGUNTAS

Para  o  Pleno  ordinario  de  novembro  foron  presentadas  polos  grupos  municipais  as  mocións
seguintes:

6.1. MOCIÓN PSOE 25-N

6.2. MOCIÓN PSOE IES AGRA DE LEBORÍS

6.3. MOCIÓN PSOE SAMUEL LUIZ

6.4.- MOCIÓN BNG RESCATE DA AUTOVÍA AG 55 A CORUÑA-CARBALLO

6.5.  MOCIÓN  BNG  RELATIVA  Á  SITUACIÓN  DO  IDIOMA  PROPIO  DA  GALIZA  E  Á
ADOPCIÓN DE MEDIDAS PARA A SÚA NORMALIZACIÓN.

6.6. MOCIÓN BNG POLICÍA LOCAL.

6.7.  APROBACIÓN  INICIAL  DA  MODIFICACIÓN  DA  ORDENANZA  MUNICIPAL
REGULADORA  DA  CORTA,  DEPOSITO,  CARGA  E  TRANSPORTE  DE  MADEIRA  DE
TALA.

6.1]- MOCIÓN PSOE 25-N

Dáse conta da moción que se transcribe no seu literal:

“EXPOSICIÓN DE MOTIVOS 

O 25 de novembro conmemórase o día internacional da eliminación da violencia contra as

mulleres.  

Como  cada  25  de  novembro,  volvemos  a  manifestar  o  noso  constante  compromiso  para  a
erradicación da violencia contra as mulleres.  

No que levamos de 2024, en España 40 mulleres foron asasinadas por violencia de xénero, 1.284
mulleres desde o ano 2003  

Segundo a macroenquisa de violencia contra a muller de 2019, o 14,2% das mulleres españolas
(2.905.489 mulleres) sufriu violencia física e/o sexual dalgunha parella, actual ou pasada, nalgún
momento  da  súa  vida.  O 1,8% (374.175  mulleres)  sufriu  violencia  física  e/o  sexual  dalgunha
parella, actual ou pasada, nos últimos 12 meses. E unha de cada dúas mulleres sufriu algún tipo de
violencia machista ao longo da súa vida.  

O ano 2024 déixanos en Galicia a terrible cifra de 4 mulleres asasinadas  vítimas de violencia

de xénero e unha media de 19 denuncias ao día. 

Segundo  o  recente  informe  presentado  no  Parlamento  polo  Fiscal  Superior  de  Galicia,  os
procedementos por violencia de xénero incoados por fiscalía aumentaron casi un 13% en Galicia no
ano 2023. As ordes de protección e as medidas cautelares solicitadas tamén se incrementaron nun
2,5  %,  de  forma  que  en  Galicia  hai  5.668 casos  activos  no  sistema  VioGén  do Ministerio  de
Interior, o mecanismo de seguimento integral das vítimas. 

Unhas cifras terribles e incompatibles coa democracia e que agochan tras de si as vidas truncadas de
mulleres, dos seus fillos e fillas, das súas familias e amizades. 

A violencia machista é a representación máis extrema da desigualdade que existe entre homes e
mulleres.  Unha violencia  estrutural  que  supón un atentado  contra  os  dereitos  humanos  que  se
sucede en todos os países do mundo. A día de hoxe, non existe ningunha sociedade no mundo libre
de violencia contra as mulleres.  

Este 28 de decembro de 2024, España celebrará 20 anos desde a aprobación da Lei Integral de Loita
Contra a Violencia de Xénero. Unha lei que marcou e consolidou un cambio de paradigma respecto
a  violencia de xénero ao considerala, de maneira formal, unha cuestión de Estado. 

Non nos podemos esquecer que durante moitos anos a violencia de xénero enmarcouse dentro da
esfera privada.  Un espazo que pertencía  ao ámbito  privado das  familias  e  no que se rexeitaba
calquera  intervención  dos  poderes  públicos.  Como  consecuencia,  a  violencia  de  xénero  foi
invisibilizada e silenciada durante moito tempo, atrapando nos ciclos de violencia machista a miles
e miles de mulleres.  

A loita por converter á violencia de xénero nun problema social e de Estado foi ardua e extensa.
Unha loita na que as asociacións  feministas  desempeñaron un papel fundamental  ata que a Lei
Integral de Violencia de Xénero se fixo realidade. Debemos lembrar que a Lei Integral foi unha
reivindicación  histórica  do  movemento  feminista.  Supuxo a  mobilización  de  todos  os  recursos
públicos,  non  só  a  elaboración  de  leis  específicas,  senón  tamén,  a  dotación  orzamentaria  e  a
inclusión de todos os niveis da Administración Pública, xa sexa estatal, autonómico e local.  

Pasaron vinte anos e neste tempo de vixencia desenvolveuse ao cento por cento, corrixíronse fallos
e mellorouse, ademais complementouse coa aprobación da Lei de mellora da situación de orfandade
das fillas e fillos de vítimas de violencia de xénero e a aprobación do Pacto de Estado, outro dos
grandes fitos de loita contra a violencia de xénero e que este ano debe ser renovado. 

Sen  dúbida  este  Pacto  de  Estado  Contra  a  Violencia  de  Xénero  é  clave  para  o  avance  na
erradicación da violencia de xénero, foi aprobado en decembro de 2017 e o seu éxito radica en que
foi ratificado por distintos Grupos Parlamentarios, Goberno, Comunidades Autónomas, Cidades de
Ceuta e Melilla (CCAA) e as entidades locais representadas na Federación Española de Municipios
e Provincias (FEMP).  

Reivindicamos  neste  25  de  novembro  a  pronta  renovación  do  Pacto  de  Estado,  niso  estase
traballando  desde  o goberno de  España e  na  Comisión  do Congreso creada  para  ese efecto,  e
queremos que sexa por consenso de todos os partidos políticos e institucións.  

Nesta renovación debemos prestar especial atención ás mulleres do ámbito rural, onde a violencia
machista está máis silenciada e invisibilizada, ás mulleres con algunha discapacidade, as mulleres
maiores, e outros colectivos de mulleres en situación de maior vulnerabilidade ante a violencia. 

Non podemos saber cantas mulleres contribuíu a protexer a Lei integral, pero hainas, moitas. Do
mesmo xeito que hoxe as vítimas non están soas e teñen multitude de recursos para acompañalas e
saír da espiral da violencia. Por todas elas, nin un paso atrás.  

A pesares de que cada vez son máis os recursos destinados a loitar contra a violencia machista e a
protexer  as  mulleres  vítimas,  non podemos obviar  que algo está  a  fallar.  A violencia  machista
constitúe  hoxe o principal  obstáculo  para  sermos unha sociedade plenamente  democrática  e  os
gobernos de todas as administracións deberían situar esta preocupación nun lugar prioritario das
súas axendas políticas. O Convenio de Estambul entende a “violencia contra as mulleres” como
unha violación dos dereitos humanos e unha forma de discriminación contra as mulleres, e engloba
todos os actos de violencia baseados no xénero que implican ou poden implicar para as mulleres
danos ou sufrimentos de natureza física, sexual, psicolóxica ou económica, incluídas as ameazas de
realizar os devanditos actos, a coacción ou a privación arbitraria de liberdade, na vida pública ou
privada. 

A Lei 11/2007, do 27 de xullo, galega para a prevención e o tratamento integral da violencia de
xénero,  considera  formas  de  violencia  de  xénero  a  violencia  física,  psicolóxica  e  económica;
violencia,  abuso e  acoso sexual;  a  trata  de mulleres  e  nenas  con fins  de explotación  sexual;  a
violencia vicaria exercida utilizando aos/ás menores; violencia de xénero dixital ou violencia en liña
contra a muller; a explotación sexual; e calquera outra forma de violencia recollida nos tratados
internacionais que lesione ou sexa susceptible de lesionar a dignidade, a integridade ou liberdade
das mulleres.  

As e os socialistas entendemos que é urxente que dende a Administración autonómica se poñan a
traballar en 3 frontes fundamentais co fin de acadar un marco global de protección e asistencia a
todas as vítimas de violencia contra as mulleres:  

a) A prevención,  a  través  da  educación  regrada,  mediante  a  ensinanza  de  temas  como  a
igualdade entre mulleres e homes, os papeis non estereotipados por razón de xénero, o respecto
mutuo, a solución non violenta de conflitos nas relacións interpersoais, a violencia machista contra
as mulleres, o dereito á integridade persoal, violencia sexual, pornografía, prostitución... adaptando
estes contidos á fase de desenvolvemento do alumnado.  

b) A sensibilización e  a  información tratando  as  necesidades  específicas  das  persoas  que
sexan potencialmente  vulnerables  debido a  circunstancias  particulares,  para que a  sociedade se
implique na loita contra a violencia machista e para que as vítimas coñezan os recursos cos que
contan 

c) A  protección  e  apoio  asistencial ás  vítimas  de  violencia  machista  a  través  dunha
coordinación axeitada que permita responder ás necesidades específicas da muller que dá o paso de
denunciar. Conscientes desta necesidade, dende o Grupo Parlamentario Socialista solicitamos que o
Goberno  galego  desenvolva  diferentes  medidas  que  contribúan,  baixo  un  enfoque  integrado  e
integral, eliminar a violencia contra as mulleres e protexelas. 

Conscientes desta necesidade, dende o PSdeG-PSOE solicitamos que o Goberno galego desenvolva
diferentes medidas que contribúan, baixo un enfoque integrado e integral, a eliminar a violencia
contra as mulleres e a protexelas. 

Quedan moitas cousas por facer, non é fácil o camiño, pero nunca nos sairemos del. Por todas as
mulleres, as vivas e as asasinadas.  

Os concellos temos unha responsabilidade e a obrigación de velar pola seguridade e os dereitos dos
seus cidadáns e cidadás, garantir contornas libres de violencia, así como protexer ás vítimas. 

Polo  anteriormente  exposto,  o  Grupo  Socialista  do  Concello  da  Laracha  presenta  para  a  súa
aprobación polo Pleno Municipal os seguintes  

ACORDOS 

1.Ratificar  o  compromiso  deste  Concello  coa  loita  contra  todas  as  expresións  da  violencia
machista e implicarse na creación de Puntos Violeta: O acordo incluirá como primeira medida
de xeito urxente a creación e sinalización de puntos violeta  en Policía Local,  Proteccción
Civil, Centro de Saúde, Servizos Socails, todas as carpas e estands do Concello en eventos
locais,  Actividades e ´talleres promovidos polo Concello. 

2.Poñer en marcha e apoiar iniciativas de educación en igualdade e prevención da violencia
contra as mulleres, poñendo unha atención especial na infancia, adolescencia e mocidade. 

3.Realizar  campañas  de  sensibilización  e  información,  dirixidas  aos  diferentes  sectores  de
poboación, co fin de contrarrestar as mensaxes negacionistas e incrementar a concienciación e
comprensión pola cidadanía das distintas manifestacións das formas de violencia contra as
mulleres. 

4.Instar a todos os Partidos políticos a redobrar os esforzos para que a renovación  do Pacto de
Estado contra a violencia de xénero no Congreso dos deputados, sexa unha realidade este
mesmo ano 2024.  

5.Colaborar  co  tecido  asociativo  que  traballa  pola  igualdade  e  a  loita  contra  a  violencia
machista. 

6.Adherirse  ao  “Protocolo  de  actuación  contra  as  violencias  sexuais  e  LGBTI  fóbicas  nos
espazos de lecer nocturno” da Xunta de Galicia. 

• Instar á Xunta de Galicia a: 

1. Incluír  a educación afectivo-sexual  nos proxectos  curriculares  dos  centros  de ensinanza
obrigatoria a partir do vindeiro curso 2025/2026.  

2. Planificar e establecer un programa específico de formación ao profesorado para garantir e
impulsar a partir do vindeiro curso 2025/2026 actividades e recursos formativos en materia
afectivo sexual, en primaria e E.S.O, en todos os centros públicos da comunidade.  

3. Incrementar os programas de formación en igualdade e prevención da violencia machista,
valorando a súa obrigatoriedade en ámbitos como o sanitario, a educación ou a xustiza ou
profesións dentro do eido social. Esixindo esta formación aos profesionais que desenvolvan
a súa actividade en servizos externalizados pola Xunta do eido social, familiar ou xurídico.  

4. Modificar o Decreto 130/2016, do 15 de setembro, polo que se establecen os requisitos e o
procedemento para o recoñecemento e acreditación dos centros de información á muller de
titularidade das entidades locais de Galicia, así como para a modificación e extinción do seu
recoñecemento para: 

a. Incorporar a figura de axente de igualdade entre o persoal necesario para ao normal
funcionamento dos CIM. 

b. Regular con criterios obxectivos as necesidades cuantitativas e cualitativas das e dos
profesionais cos que debe contar un CIM, establecendo ratios do persoal requirido en
función da poboación de mulleres, demanda recibida e as actividades que se acrediten
que se realizan. 

c. Establecer como requisito para ser persoal cualificado dun CIM (dirección, asesoría
xurídica ou psicolóxica, axente de igualdade) ter realizado un mínimo de 500 horas de
formación relacionada coa igualdade entre mulleres e homes, para contribuír a unha
maior especialización do persoal dos CIM. 

d. Establecer que ningunha muller teña que desprazarse máis de 15 quilómetros do seu
domicilio para poder ser atendida nun CIM. 

5. Actualizar, antes de que remate o actual período de sesións, o Protocolo de coordinación e
cooperación institucional fronte á violencia de xénero na Comunidade Autónoma de Galicia co
fin  de  dar  unha  resposta  multidisciplinar  efectiva  a  todas  as  mulleres  vítimas  (xurídica,
económica, psicolóxica, laboral, habitacional). 

6. Presentar no Parlamento de Galicia antes de que remate o actual período de sesións ou no
primeiro trimestre de 2025, un informe de seguimento da execución do I Plan galego contra a
trata de seres humanos con fins de explotación sexual 2022-2024. 

7.Poñer en marcha  actuacións  para perseguir  as  accións  de proxenetas  e  tratantes  de seres
humanos con fins de explotación sexual que permitan desincentivar a demanda e compra de
prostitución, dentro do marco legal e en colaboración con outras administracións (revisións de
autorizacións  administrativas  de  locais,  impulsar  a  participación  da  sociedade  civil  en
denunciar estas situacións, modificacións lexislativas que procedan...) para traballar por unha
Galicia libre de prostitución, garantindo sempre a protección das mulleres prostituídas. 

8. Colaborar, a través da Fegamp, na implantación en todos os concellos galegos do “Protocolo
de actuación contra as violencias sexuais e LGBTI fóbicas nos espazos de lecer nocturno”. 

9. Impulsar campañas de sensibilización e información,  dirixidas  aos diferentes  sectores de
poboación, co fin de contrarrestar as mensaxes negacionistas e incrementar a concienciación e
comprensión pola cidadanía  das  distintas  manifestacións  das  formas de violencia  contra  as
mulleres.”

 A Presidencia abre a quenda para o debate:

Intervén o Alcalde, indica que presentouse unha declaración institucional, que o lóxico é plantexala
nas reunións previas, e que salga un mensaxe de unidade, xa que todos os grupos teñen mocións
sobre o 25 N

Inés Ramos López, voceira do PSdG, contesta que non houbo ningunha reunión.

Sométese a votación a urxencia,  quedando RATIFICADA A URXENCIA, coa INCLUSIÓN da
MOCIÓN NA ORDE DO DÍA, por UNANIMIDADE dos concelleiros e concelleiras presentes: do
grupo Municipal do PP(12):  D. José Manuel López Varela, D. José Ramón Martínez Barbeito,
Dna. Patricia María Bello Canedo, Dna.  Mª del Rocío López Rey, D. Pablo Cambón Bértoa, D.
José Alberto Blanco Veiga, Dna Mª Almudena Martínez Pérez, Dna. Verónica Pérez Verdía, D.
Juan Carlos Amado Collazo, Dna. Ana Belén Rodríguez Vilas, D. Manuel García Montes, Dna.
Cristina Vieites Calvo; grupo municipal do BNG (3): Dna. Carolina Castiñeiras Brandón, D. Xosé
Mª Cotelo Freire, D. David Antonio Bermúdez Lamas;  e grupo municipal do PSOE (2): Dna. Inés
Ramos López, D. José Suárez García.

O Sr.  Alcalde sinala que habería moito que discutir. O concello ten un CIM que é un exemplo
recoñecido polas institucións locais e autonómicas. Estase a presentar o IV Plan de Igualdade. O
concello conta con  asesor xurídico, axente de igualdade, e as actividades das que fala xa se están a

facer.  Continúa  dicindo  que  se  hai  unha  crítica  á  Xunta,  que  se  faga,  pero  non  ao  concello.
Finalmente quere agradecer o traballo destes profesionais.

Contesta Inés Ramos López, voceira do PSOE, que non é unha crítica ao funcionamento do CIM,
como todo, non hai nada perfecto, pódese mellorar.

Intervén Carolina Castiñeiras, voceira do BNG, manifesta que nunca esta de mais debater sobre este
tema e sinala que tería que facer algún axuste punto por punto.

Indica o alcalde que acaban de firmar os tres voceiros unha serie de medidas e pregunta a sra Ramos
qué é un punto violeta.

Sen máis intervencións, sométese a moción a votación,  NON quedando APROBADA a moción
transcrita cos seus acordos por MAIORÍA de 12 votos en contra dos concelleiros e concelleiras do
grupo Municipal do PP:  D. José Manuel López Varela,  D. José Ramón Martínez Barbeito, Dna.
Patricia María Bello Canedo, Dna.  Mª del Rocío López Rey, D. Pablo Cambón Bértoa, D. José
Alberto Blanco Veiga, Dna Mª Almudena Martínez Pérez, Dna. Verónica Pérez Verdía, D. Juan
Carlos Amado Collazo, Dna. Ana Belén Rodríguez Vilas, D. Manuel García Montes, Dna. Cristina
Vieites Calvo; 3  abstencións das persoas que integran o grupo municipal do BNG: Dna. Carolina
Castiñeiras Brandón, D. Xosé Mª Cotelo Freire, D. David Antonio Bermúdez Lamas;  e 2 votos a
favor  das persoas que integran o grupo municipal  do PSOE: Dna. Inés Ramos López,  D. José
Suárez García, 

6.2].- MOCIÓN PSOE IES AGRA DE LEBORÍS

Dáse lectura a moción que se transcribe no seu literal:

“EXPOSICIÓN DE MOTIVOS 

O IES Agra de Leborís atópase nunha situación alarmante de masificación que ameaza gravemente
a calidade educativa e os dereitos do alumnado, do profesorado e de toda a comunidade escolar.
Cun total de 547 alumnos e só 42 profesores, o centro rexistrou nos últimos anos un aumento de
estudantes, pasando de 430 a 547, sen que se aplicasen as melloras necesarias en infraestruturas e
persoal. Este aumento deixou ao centro nunha situación límite, que está a empeorar día tras día ante
a inacción das autoridades educativas. 

Actualmente, hai en primeiro de ESO 121 estudantes repartidos en só cinco clases, e en cuarto de
ESO hai 110 alumnos, concentrados en espazos insuficientes e en condicións que incumpren as
recomendacións de seguridade e calidade educativa. Estas cifras vulneran a normativa vixente, que
esixe unha separación  de 1,5 metros  entre  alumnos,  e  contradín  as  recomendacións  sindicais  e
pedagóxicas, que establecen un máximo de 20 estudantes por aula para asegurar unha educación de
calidade. 

A situación no IES Agra de Leborís agrávase pola carencia de recursos humanos fundamentais. O
centro  conta  cunha  praza  de  Pedagoxía  Terapéutica  (PT)  compartida  (0,5  PT),  recentemente
ampliada en 0,5 PT adicionais, cando as necesidades reais do alumnado esixen, como mínimo, 1,5
PT. Esta falta de apoio repercute de maneira directa na atención ao alumnado que precisa de axuda
específica e fai insostible a xestión educativa e pedagóxica nun centro saturado e sen medios. 

As condicións físicas do edificio resultan tamén lamentables: o centro non conta cun espazo cuberto
que permita ao alumnado desprazarse en días de choiva sen mollarse, carece dunha aula de usos
múltiples, e aulas específicas, como as de TIC e plástica, foron transformadas en aulas ordinarias
para tentar facer fronte á masificación, en detrimento da oferta educativa. Esta situación levou á
precarización da educación en materias como Física, Latín e Grego, que se están impartindo de
xeito online. 

A  comunidade  educativa  ten  manifestado  en  repetidas  ocasións  a  súa  preocupación  e  o  seu
rexeitamento ante a actitude das autoridades educativas, que até o de agora ignoraron as solicitudes
de mellora realizadas mediante escritos á Xefatura Territorial e mobilizacións multitudinarias. A
resposta  das  institucións  foi  inexistente  e  para  maior  indignación,  o  pasado  6  de  novembro  a
deputada parlamentaria Patricia Iglesias formulou unha pregunta ao Conselleiro de Educación no
Pleno do Parlamento de Galicia, a propósito dos problemas no IES Agra de Leborís. A resposta do
Conselleiro foi unha desconsideración total, afirmando que “todos os datos achegados pola ANPA
eran mentira”, desestimando así a voz da comunidade educativa e negando a realidade das súas
demandas. 

Esta situación é aínda máis contraditoria cando se observa a postura dos concelleiros do Partido
Popular no Pleno municipal. Aínda que o PP votou en contra, tanto en xullo como en setembro, de
instar  á  Xunta  a  reverter  os  recortes  no  IES Agra  de Leborís,  os  seus  concelleiros  asistiron  a
algunhas das manifestacións  convocadas  pola comunidade educativa,  facendo gala  dunha dobre
cara  política  que  revela  un  claro  intento  de  aparentar  apoio  sen  intención  de  asumir
responsabilidades reais. A situación foi aínda máis reveladora coa última manifestación, na que se
esixía  a dimisión do Conselleiro  de Educación;  desta  vez,  os concelleiros  do PP non asistiron,
evitando a fotografía incómoda que puidese comprometer a súa fidelidade política. Esta actitude
oportunista amosa unha falta de respecto cara á comunidade educativa e unha renuncia a defender o
interese xeral do alumnado e das familias. 

Polo exposto, propoñemos ao Pleno do Concello da Laracha a adopción dos seguintes  

ACORDOS 

1. Que o Concello inste  á  Xunta de Galicia  a dotar  ao IES Agra de Leborís  dos recursos
materiais  e  humanos  necesarios  para  reducir  a  masificación  nas  aulas  e  axustarse  ás  ratios
recomendadas para cada nivel educativo. 

2. Que se incremente o persoal de apoio específico, pasando de 1 PT a 1,5 PT, para cubrir
adecuadamente as necesidades do alumnado con atención educativa específica. 

3. Que se habiliten  instalacións  cubertas  no recinto  escolar  que permitan  o  desprazamento
seguro do alumnado en días  de  choiva e  que se dote ao  centro  dunha aula  de usos  múltiples,
necesaria para a adecuada planificación e organización de actividades. 

4. Que se garantan as  condicións  adecuadas  para o ensino presencial  en todas  as materias
ofertadas,  dotando  ao  centro  dos  recursos  necesarios  para  evitar  a  impartición  de  clases  en
modalidade online debido á falta de espazo. 

5. Que o Concello se comprometa a interceder activamente ante as autoridades competentes
para que se resolvan as necesidades expostas, xa que afectan gravemente á calidade da educación
que reciben os estudantes deste centro. “

Sométese a votación a urxencia,  quedando RATIFICADA A URXENCIA, coa INCLUSIÓN da
MOCIÓN NA ORDE DO DÍA, por UNANIMIDADE dos concelleiros e concelleiras presentes: do
grupo Municipal do PP(12):  D. José Manuel López Varela, D. José Ramón Martínez Barbeito,
Dna. Patricia María Bello Canedo, Dna.  Mª del Rocío López Rey, D. Pablo Cambón Bértoa, D.
José Alberto Blanco Veiga, Dna Mª Almudena Martínez Pérez, Dna. Verónica Pérez Verdía, D.
Juan Carlos Amado Collazo, Dna. Ana Belén Rodríguez Vilas, D. Manuel García Montes, Dna.
Cristina Vieites Calvo; grupo municipal do BNG (3): Dna. Carolina Castiñeiras Brandón, D. Xosé
Mª Cotelo Freire, D. David Antonio Bermúdez Lamas;  e grupo municipal do PSOE (2): Dna. Inés
Ramos López, D. José Suárez García.

A Presidencia abre a quenda para o debate:

José Ramón Martínez Barbeito, voceiro do Partido Popular, da a seguinte explicación:

“A exposición dos motivos non da todos os datos e algúns non son correctos, como tampouco o son
moitas das afirmacións realizadas no Parlamento Galego da deputada do PSOE Patricia Iglesias.

O IES Agra de Leborís conta cos recursos humanos necesarios e todas as aulas están por debaixo
das ratios máximas de 30 alumnos en ESO e 35 en Bacharelato.

Esas ratios son as que marca o Ministerio de Educación desde a aprobación da LOMLOE polo
actual Goberno central.

Tamén é falsa a afirmación da deputada de que a redución de horas lectivas do profesorado afecte
aos apoios educativos e ás gardas, e que provoque sobrecarga do profesorado.

Todo o alumnado recibe as horas de docencia que lles corresponden e ningún profesor imparte máis
sesións das legalmente establecidas.

Outra cousa é que a oferta final de materias poida variar dun curso a outro como resultado das
eleccións do alumnado, pero esta é unha situación conxuntural normal en todos os centros.

E tampouco é certo que a falta de profesorado sexa a causa de que materias como Latín, Grego e
Física se impartan a distancia. Esa opción ofértase a 9 alumnos do centro en materias específicas,

porque non se acada o número mínimo de alumnado para configurar un grupo, tal e como establece
a normativa vixente. 

O centro conta co profesorado adecuado para atender a todo o alumnado, tendo en conta que as
políticas educativas se desenvolven dentro dun mapa escolar que varía cada curso. De feito, existe
unha boa atención, posto que a ratio global no IES Agra de Leborís é de 12 alumnos por profesor.”

Intervén Carolina Castiñéiras Brandón,  voceira do BNG, sinala que estamos ante un problema de
espazo físico no que practicamente se atopa os alumnos uns encima doutros, polo que hai que poñer
solución de espazo a ese recinto. Afirma que hai rapaces que xa non poden estudar aquí e profesores
que  quitan  das  listas  de  Arteixo  e  A  Laracha  preferindo  outros  destinos...conclúe  que  hai  un
problema de convivencia.

Responde o alcalde que a oposición alí onde goberna non lle pedirá o seu alcalde asuntos que non
son  da  súa  competencia,  porque  non  teñen  competencia  en  FP,  Educación  secundaria,
bacharelato...engade que hai un consello escolar e tamén reunións do equipo directivo coa AMPA e
recoñecendo os problemas de espazo xa veu un equipo da unidade técnica... conclúe que non poden
facer institutos e polo resto están para defender os intereses dos veciños da Laracha.

Toma a palabra de novo Carolina Castiñeiras Brandón, voceira do BNG, para sinalar que tamén é
labor da oposición traer os problemas o pleno e pide ao sr. Alcalde que o solicite onde corresponda.

Sen máis intervencións, sométese a moción a votación,  NON quedando APROBADA a moción
transcrita cos seus acordos, por MAIORÍA  de 12 votos en contra dos concelleiros e concelleiras
do grupo Municipal do PP:  D. José Manuel López Varela, D. José Ramón Martínez Barbeito, Dna.
Patricia María Bello Canedo, Dna. Mª del Rocío López Rey, D. Pablo Cambón Bértoa, D. José
Alberto Blanco Veiga, Dna Mª Almudena Martínez Pérez, Dna. Verónica Pérez Verdía, D. Juan
Carlos Amado Collazo, Dna. Ana Belén Rodríguez Vilas, D. Manuel García Montes, Dna. Cristina
Vieites Calvo; 3  votos a favor das persoas que integran o grupo municipal do BNG: Dna. Carolina
Castiñeiras Brandón, D. Xosé Mª Cotelo Freire, D. David Antonio Bermúdez Lamas;  e 2 votos a
favor  das persoas que integran o grupo municipal  do PSOE: Dna. Inés Ramos López,  D. José
Suárez García.

6.3].- MOCIÓN PSOE SAMUEL LUIZ

O Grupo Municipal Socialista do Concello da Laracha, de acordo ao disposto no Regulamento de 
Organización, Funcionamento e Réxime Xurídico das Entidades Locais desexa elevar ao Pleno a 
seguinte Proposta de MOCIÓN: 

“EXPOSICIÓN DE MOTIVOS 

18

C
V
D
:
 
p
R
U
+
l
G
v
b
5
W
P
r
f
w
6
9
/
Y
C
A

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



O 4 de xullo de 2021, Samuel Luiz, un mozo de 24 anos, foi asasinado na Coruña tras unha
brutal agresión homófoba. Este asasinato, que conmocionou á toda a sociedade, puxo de manifesto,
unha vez máis, a persistente e violenta LGTBIfobia que segue presente no noso país. 

A resposta social foi inmediata, con manifestacións en toda España pedindo “Xustiza para
Samuel” e condenando a violencia homófoba. Estas accións demostraron que a sociedade reclama
políticas  máis  contundentes  para  protexer  os  dereitos  do  colectivo  LGTBI  e  garantir  unha
convivencia libre de odio e discriminación. 

Con todo, este crime non é un feito illado. Os delitos de odio, e en particular os relacionados
coa  orientación  sexual  e  a  identidade  de  xénero,  experimentaron  un  preocupante  aumento  nos
últimos anos. Segundo os datos do Ministerio do Interior, estes duplicáronse en Galicia nos últimos
cinco anos, amosando unha tendencia preocupante que require unha resposta firme e coordinada por
parte das institucións. 

O xuízo polo asasinato de Samuel  Luiz representa un momento clave non só para facer
xustiza,  senón  tamén  para  reafirmar  o  compromiso  das  administracións  na  loita  contra  a
LGTBIfobia. As políticas públicas deben centrarse en previr estes delitos,  protexer ás vítimas e
fomentar unha cultura de respecto pola diversidade.  A violencia e a LGTBIfobia non poden ter
cabida nunha sociedade que aspira á igualdade e á convivencia pacífica. 

Por todo o exposto, o Grupo Municipal Socialista propón neste Pleno que se adopte o seguinte
acordo: 

1. Condenar  a  agresión  homófoba  que  causou  o  asasinato  de  Samuel  Luiz  e  expresar  o
rexeitamento máis firme deste Concello ante calquera forma de violencia  e odio motivada pola
orientación sexual ou a identidade de xénero. 

2. Trasladar o apoio e a solidariedade á familia  e amigos de Samuel Luiz,  así como o seu
compromiso coa xustiza. 

3. Instar ás administracións públicas competentes a intensificar as accións dirixidas a erradicar
a LGTBIfobia e calquera forma de discriminación e odio, mediante políticas educativas, campañas
de sensibilización e o apoio ás vítimas. 

4. Condenar  todas  as  condutas  que  atenten  contra  a  dignidade  e  os  dereitos  do  colectivo
LGTBI e manifestar  o  compromiso  deste  Concello  coa  construción dunha sociedade inclusiva,
diversa e libre de odio. 

5. A creación  dun protocolo  de  actuación  fronte  a  agresións  LGTBIfóbicas  a  nivel
local, que garanta a protección das vítimas e unha resposta institucional e policial rápida
ante estes delitos”

Intervén o alcalde indica que fai uns días saíu unha sentenza e que isto é oportunismo político.

Sométese a votación a urxencia, NON quedando RATIFICADA a urxencia, por 12 votos en contra
dos concelleiros e concelleiras do grupo Municipal do PP:  D. José Manuel López Varela, D. José

Ramón Martínez Barbeito, Dna. Patricia María Bello Canedo, Dna.  Mª del Rocío López Rey, D.
Pablo Cambón Bértoa, D. José Alberto Blanco Veiga, Dna Mª Almudena Martínez Pérez, Dna.
Verónica  Pérez  Verdía,  D.  Juan Carlos  Amado  Collazo,  Dna.  Ana Belén  Rodríguez  Vilas,  D.
Manuel García Montes, Dna. Cristina Vieites Calvo;  3  votos a favor das persoas que integran o
grupo municipal do BNG: Dna. Carolina Castiñeiras Brandón, D. Xosé Mª Cotelo Freire, D. David
Antonio Bermúdez Lamas;  e 2 votos a favor das persoas que integran o grupo municipal do PSOE:
Dna. Inés Ramos López, D. José Suárez García.

6.4]. - MOCIÓN BNG RESCATE DA AUTOVÍA AG 55 A CORUÑA-CARBALLO.

Dona Carolina Castiñeiras Brandón Portavoz do Grupo Municipal do Bloque Nacionalista Galego
(BNG) no Concello da Laracha, ao abeiro da lexislación vixente, presenta a seguinte MOCIÓN para
o seu debate no Pleno da corporación.

“EXPOSICIÓN DE MOTIVOS:

O día 14 de outubro de 2024 o Consello da Xunta de Galiza acordou recuperar a concesión de catro
autoestradas: a do Salnés, a de Barbanza, a de Ourense -Celanova e a de Santiago-Brión. Todas elas
vías con “peaxe na sombra”. 

Máis aló do debate que pode darse sobre a decisión do goberno galego de optar por este sistema de
construción de infraestruturas (e a eficiencia do mesmo), no que afecta á comarca de Bergantiños, o
foco hai que poñelo necesariamente no feito que a AG-55 foi excluída dese grupo de catro autovías
que van ser rescatadas. Polo que as persoas usuarias, ademais de levar anos contribuíndo a aboar as
“peaxes  na  sombra”  das  autovías  citadas,  seguirán  a  pagar  todas  e  cada  unha  das  veces  que
empregar esta infraestrutura.  

A decisión anunciada no Consello  da Xunta a respecto destas catro autovías  constitúe pois,  un
agravio comparativo dobre coa nosa comarca. Porque excluír a AG-55 do rescate supón manter
unha  peaxe  inxusta  e  inxustificada  para  as  persoas  usuarias.  Mais  tamén,   ao  tempo,  lastra
gravemente o desenvolvemento económico e social da nosa comarca e da veciña Costa da Morte. 

Esa peaxe supón un sobrecusto para familias e empresas. Un auténtico lastre para a mobilidade, a
conectividade e o desenvolvemento económico e social, así como para a competitividade do tecido
empresarial desta zona, na que a citada autovía constitúe un arteria vital de comunicación para o
eixo  industrial  constituído  polos  parques  empresariais  de  Carballo,  A  Laracha  e  Arteixo  e  a
conexión con Punta Langosteira. 

Esa decisión unilateral da Xunta de Galiza de liberar unha serie de autovías, que sempre tiveron esa
peaxe, é máis sorprendente se temos en conta un feito concreto: que se exclúe do rescate unha vía
que non tivo peaxe até que se rematou o tramo de Lendo a

Carballo. Até ese momento era gratuíta. 

Ao retardo inexplicable  no remate  da autovía  que vertebraría  a  Costa  da Morte  e  Bergantiños,
(potenciando o eixo industrial  que constitúen os polígonos industrias  de Carballo,  A Laracha e
Arteixo coa conexión coa Coruña e o Porto Exterior), hai que sumarlle agora esta decisión arbitraria
da Xunta do Partido Popular de non incluír a vía no rescate anunciado. 

Ademais,  o  mantemento  destas  peaxes  ten  como  consecuencia  derivada  o  elevado  tráfico  nas
estradas convencionais, coas repercusións negativas que isto ten na seguridade viaria e na calidade
de vida de zonas densamente poboadas.

Estas decisións do Goberno galego penalizan dun xeito severo á area xeográfica da Costa da Morte
e Bergantiños, e lousan o seu desenvolvemento económico e social.  

Polo  anteriormente  exposto,  o  Grupo  Municipal  do  BNG da  Laracha  solicita  do  Pleno  da
Corporación a adopción dos seguintes

ACORDOS:

 Instar á Xunta de Galiza a 

1. Iniciar os trámites para o rescate da autovía AG 55 A Coruña-Carballo, de maneira que se
poida facer efectivo no ano 2025 e así rematar coa discriminación destas zonas con respecto
a  outras  comarcas  do  país  nas  que  as  persoas  usuarias  non  pagan  peaxe  nas  autovías
autonómicas.

2. Instar ao Goberno do Estado a impulsar todas as iniciativas que sexan precisas para culminar
o proceso de transferencia  a Galiza  da titularidade e competencias  sobre a  AP-9 e,  con
independencia do anterior, implantar no ano 2025 a gratuidade das peaxes nas autoestradas
AP-9 e AP.53. 2”

Intervén o alcalde para sinalar que non é a primeira vez que ven esta moción o pleno e que o seu
grupo  de  goberno  xa  solicitou  a  liberación  da  peaxe  e  o  seguen  a  manter,  pero  tamén  as  de
titularidade estatal como a AP-9 que é unha sangría, e a súa transferencia a Galicia.

Sen máis intervencións, sométese a votación a urxencia, quedando RATIFICADA A URXENCIA,
coa INCLUSIÓN DA MOCIÓN NA ORDE DO DÍA, por UNANIMIDADE dos concelleiros e
concelleiras presentes:  do grupo Municipal  do PP(12):   D. José Manuel López Varela,  D. José
Ramón Martínez Barbeito, Dna. Patricia María Bello Canedo, Dna.  Mª del Rocío López Rey, D.
Pablo Cambón Bértoa, D. José Alberto Blanco Veiga, Dna Mª Almudena Martínez Pérez, Dna.
Verónica  Pérez  Verdía,  D.  Juan Carlos  Amado  Collazo,  Dna.  Ana Belén  Rodríguez  Vilas,  D.
Manuel García Montes, Dna. Cristina Vieites Calvo; grupo municipal do BNG (3): Dna. Carolina
Castiñeiras Brandón, D. Xosé Mª Cotelo Freire,  D. David Antonio Bermúdez Lamas;   e grupo
municipal do PSOE (2): Dna. Inés Ramos López, D. José Suárez García.

A continuación sométese a votación a moción, quedando aprobada a moción transcrita cos seus
acordos por UNANIMIDADE dos concelleiros e concelleiras presentes:  do grupo Municipal do
PP(12):  D. José Manuel López Varela, D. José Ramón Martínez Barbeito,  Dna. Patricia María
Bello Canedo, Dna.  Mª del Rocío López Rey, D. Pablo Cambón Bértoa, D. José Alberto Blanco
Veiga, Dna Mª Almudena Martínez Pérez, Dna. Verónica Pérez Verdía,  D. Juan Carlos Amado
Collazo, Dna. Ana Belén Rodríguez Vilas, D. Manuel García Montes, Dna. Cristina Vieites Calvo;
grupo municipal do BNG (3): Dna. Carolina Castiñeiras Brandón, D. Xosé Mª Cotelo Freire, D.
David Antonio Bermúdez Lamas;  e grupo municipal do PSOE (2): Dna. Inés Ramos López, D.
José Suárez García.

6,5].- MOCIÓN BNG RELATIVA Á SITUACIÓN DO IDIOMA PROPIO DA GALIZA E Á
ADOPCIÓN DE MEDIDAS PARA A SÚA NORMALIZACIÓN 

Dona Carolina Castiñeiras Brandón, portavoz do Grupo Municipal do Bloque Nacionalista Galego
(BNG) no Concello da Laracha, ao abeiro da lexislación vixente, presenta a seguinte MOCIÓN para
o seu debate no Pleno da corporación.

“EXPOSICIÓN DE MOTIVOS:

Os recentes datos feitos públicos polo Instituto Galego de Estatística sobre coñecemento e uso do
idioma galego constatan a situación crítica que está a atravesar a nosa lingua. Esta situación que
podemos cualificar de  emerxencia, é a consecuencia dunha política lingüística discriminatoria e
excluínte aplicada nos últimos quince anos de goberno do Partido Popular na Xunta da Galiza.
Neste período prohibiuse a impartición en galego de varias materias no sistema educativo (caso
único en Europa), eliminouse practicamente o acceso das crianzas á lectoescritura en galego na rede
de escolas infantís,  mudouse a lei da función pública para que o funcionariado non teña por que ter
coñecemento do galego para atender ás persoas, ou desapareceu a oferta da programación infantil
ampla e actualizada na TVG, entre outras moitas medidas contra o galego na administración, na
xustiza, no audiovisual e medios de comunicación, ou nas actividades comerciais e económicas.

As consecuencias están á vista. O galego non só descende bruscamente no uso habitual, perdendo a
súa condición de lingua máis falada na Galiza, senón que mesmo se descoñece nas franxas de idade
máis novas: o 32,4% das nenas e nenos entre 5 e 14 anos non son quen de se expresar en galego.
Poden entendelo,  mais non falalo aínda que queiran, porque non o dominan. Este é o resultado
práctico desas políticas. Así, o Consello de Europa ou a propia ONU teñen dirixido advertencias á
Xunta de Galiza para mudar a actitude sobre o galego.

O Concello da Laracha non é alleo a esta problemática e, aínda carecendo de estudos estadísticos
concretos da situación na que se atopa o idioma galego na nosa localidade, non fai falla máis que
escoitar e observar con un pouco de atención nas nosas rúas, nos parques, en calquera lugar público

ou establecemento comercial para decatarnos de cómo mudou a situación lingüística nas últimas
décadas: o descenso de falantes entre as xeracións máis novas é desolador, difícilmente podemos
atopar  letreiros,  publicidade  ou  información  en  galego  en  establecementos  comerciais  (tendas,
hostelería, etc) e , cando se usa o idioma propio de Galiza, maioritariamente é con grallas e erros
ortográficos graves, incluso sen saírmos da propia administración pública local.

Consideramos, por suposto, que esta situación do noso idioma é reversíbel. O galego ten futuro se o
compromiso coa normalización do noso idioma é real e asumido por toda a sociedade, comezando
polas institucións galegas. O futuro do galego depende da nosa vontade colectiva como galegos e
galegas.

É por  todo o  exposto  con anterioridade,  polo  que  o  Grupo Municipal  do  Bloque  Nacionalista
Galego somete a debate e aprobación polo Pleno deste Concello esta moción, propondo a adopción
dos seguintes ACORDOS:

1. Reafirmarnos  na  defensa  da  lingua  galega,  patrimonio  colectivo  de  incalculábel
valor,  e  no  seu  dereito  inalienábel  a  ser  coñecida  e  usada  pola  poboación  en  calquera
circunstancia e lugar, sen discriminación de ningún tipo.

2. O concello revisará a súa actuación en materia lingüística e a adaptará ao previsto
legalmente,  tendo  en  conta  a  súa  condición  de  “lingua  propia  de  Galiza”  (Estatuto  de
Autonomía, artigo 5), e o establecido nos preceptos aprobados por unanimidade das forzas
políticas:  Lei  de Normalización  Lingüística  (1983),  e  Plano Xeral  de  Normalización  da
Lingua Galega (2004): O Estatuto de Autonomía de Galicia, aprobado en 1981, puxo fin no
plano legal á prohibición e discriminación padecida pola lingua galega durante a Ditadura
franquista, dispoñendo no seu artigo 5º que:

1. A lingua propia de Galicia é o galego.

2. Os idiomas  galego e  castelán  son oficiais  en Galicia  e  todos  teñen o dereito  de  os
coñecer e de os usar.

3. Os poderes públicos de Galicia garantirán o uso normal e oficial dos dous idiomas e
potenciarán  o  emprego  do  galego  en  todos  os  planos  da  vida  pública,  cultural  e
informativa, e disporán os medios necesarios para facilitar o seu coñecemento.

4. Pola súa banda, a Lei de normalización lingüística,  aprobada en 1983,sinala no seu
artigo  4.1  que  o  galego,  como  lingua  propia  de  Galicia,  é  a  lingua  oficial  das
institucións da comunidade autónoma, da súa Administración, da Administración local e
das entidades públicas dependentes da comunidade autónoma; no seu artigo 6.1, que os
cidadáns teñen dereito ao uso do galego, oralmente e por escrito, nas súas relacións coa
Administración pública no ámbito territorial da comunidade autónoma; no seu artigo
6.2, que as actuacións administrativas en Galicia serán válidas e producirán os seus

efectos calquera que sexa a lingua oficial empregada; no seu artigo 6.3, que os poderes
públicos de Galicia promoverán o uso normal da lingua galega, oralmente e por escrito,
nas súas relacións cos cidadáns; e no artigo 10 que os topónimos de Galicia terán como
única forma oficial a galega e que lle corresponde á Xunta de Galicia a determinación
dos nomes oficiais dos topónimos de Galicia.

5. O artigo 7.1 da Lei 5/1997 da Administración local de Galicia especifica que o galego,
como lingua propia de Galicia, tamén o é da súa Administración local. Ademais, detalla
que as convocatorias de sesións, ordes do día, mocións, votos particulares, propostas de
acordo,  resolucións  nas  comisións  informativas,  actas,  notificacións,  recursos,
escrituras.

3. Para dar cumprimento ás devantitas Lei e Plano Xeral de Normalización,  o concello da
Laracha solicitará a O PROGRAMA DE SUBVENCIÓNS A CONCELLOS E OUTRAS
ENTIDADES LOCAIS PARA FINANCIAR

GASTOS DE PERSOAL TÉCNICO DE NORMALIZACIÓN LINGÜÍSTICA

2025 (FONL/2025) para dotar o noso concello cun posto de normalización lingüística que
desenvolverá as seguintes funcións:

As funcións do persoal financiado serán as que determine a entidade local no marco das
políticas  de  normalización  lingüística,  que  terá  como  finalidade  incrementar  o  uso  e
prestixio da nosa lingua en todos os ámbitos e sectores do eido territorial da entidade, non só
no seo da propia administración.

En xeral, as funcións que debe ter o persoal que se acolla a este programa, tanto internas
como externas entre outras, serán as seguintes:

            · Funcións xerais internas:

- Asesorar a administración en todo o relacionado coa política lingüística na procura do
incremento do uso e prestixio da lingua galega.

- Velar polo cumprimento da lexislación en materia lingüística por parte da institución e,
polo tanto, velar para que se lle garantan os dereitos lingüísticos á cidadanía.

- Informar  sobre  a  conveniencia,  oportunidade,  método,  etc.,  de  incorporacións  con
obxectivos  normaliza  dores  en programas ou accións  do concello  de índole  diversa,  e
colaborar na súa especificación, deseño e materialización.

- Emitir  informes  sobre  a  oportunidade,  conveniencia,  etc.,  de  accións  do  concello  con
respecto ao fomento do uso e prestixio da lingua galega.

- Colaborar coa administración para determinar os perfís lingüísticos necesarios en cada un
dos postos de traballo e colaborar nas probas e procesos selectivos para que se avalíen
convenientemente os coñecementos lingüísticos de aspirantes.

24

C
V
D
:
 
p
R
U
+
l
G
v
b
5
W
P
r
f
w
6
9
/
Y
C
A

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



          · Funcións de dinamización lingüística:

- Fomentar o uso do galego no conxunto da sociedade.

- Planificar,  xestionar,  executar  e  avaliar  accións  a  prol  da  lingua  galega  no  ámbito  de
influencia da entidade.

- Propoñer  programas  dinamizadores  e  accións  concretas  que  conciencien  a  sociedade
respecto ao uso e prestixio da lingua galega, e a impliquen no proceso normalizador.

- Fomentar o uso do galego no ámbito socioeconómico e, en xeral, en todos os sectores de
importancia para a súa repercusión social.

- Promover  e  coordinar  redes  de  traballo  para  o  fomento  do  uso  do  galego  no  ámbito
asociativo, educativo, empresarial, etc., do termo municipal.

- Planificar e propoñer programas dinamizadores e actividades concretas que conciencien a
sociedade respecto ao uso da lingua galega.

           · Funcións de formación (socio)lingüística:

- Planificar, xestionar, coordinar e difundir a realización de cursos de lingua galega, xerais e
específicos, para a poboación en xeral ou para sectores concretos.

- Difundir entre a cidadanía materiais que contribúan á tarefa de promover a extensión do
uso do galego: dereitos lingüísticos, lexislación, recursos lingüísticos.

- Colaborar no deseño de programas de formación non-lingüística para garantira presenza do
galego e de contidos favorables á mellora de actitudes lingüísticas.

            · Funcións de asesoramento lingüístico interno:

- Mellorar a calidade lingüística e comunicativa da administración.

- Normalizar a imaxe lingüística e fixar criterios lingüísticos para a organización.

- Resolver dúbidas lingüísticas.

- Elaborar e recomendar materiais específicos, atendendo as necesidades dos departamentos.

            · Funcións de coordinación e apoio entre a Deputación e os concellos

- Apoiar e difundir as accións dinamizadoras desenvolvidas pola Deputación da Coruña.

- Coordinarse  coa  Deputación  e  outros  concellos  para  planificar  e  executar  accións  de
normalización conxuntas.

- Participar  nas  xuntanzas  e  encontros  de  traballo  e  coordinación  que  a  Deputación
convoque  e  nos  grupos  de  traballo  que  se  creen  para  a  planificación  de  accións
normalizadoras conxuntas

3. O pleno do concello acorda adherirse á Plataforma Queremos Galego, entidade social
ampla conformada por colectivos de diferentes ámbitos e por persoas a título individual, que
nace da vontade de articular unha ampla resposta popular a prol da lingua propia do noso
pobo,  o  galego;  de  defensa  e  afirmación  dos  usos  públicos  e  dereitos  lingüísticos  xa
garantidos pola actual lexislación; e de progresiva normalización naqueles espazos onde o
idioma de noso non goza aínda da presenza desexada. En coherencia con esa decisión. O
Concello apoiará activamente as iniciativas socias promovidas desde esta Plataforma.

4. Trasladar este acordo plenario (punto 3) ao Parlamento da Galiza,  Consellaría  de
Cultura, Lingua e Xuventude, e á Plataforma Queremos Galego.”

A Presidencia abre a quenda para o debate:

Toma a palabra o alcalde para sinalar que teñen unha lingua materna que é o galego, que ensinan o
galego aos seus fillos e que o idioma no que se relacionan é o galego polo que defenden o galego alí
onde sexa necesario, pero sen imposicións. A continuación pregunta que se incumpre no concello
de Laracha  xa que a  comunicación cos  administrados  é  en galego,  así  como tamén con outras
administracións públicas, mesmo que algunha vez mandouse un expediente en galego e veu de volta
porque tiña que ir  en castelán.  Posteriormente  preguntase  por  que non contratar  un técnico  de
urbanismo que sería unha función propia do concello. No que fai aos números xustifica que non se
solicitou por ser un servizo impropio e que a experiencia cando o tivo non foi boa e que agora
mesmo solicitar un normalizador obrigaría a achegar  25000 € de fondos propios e que no caso de
que fose ao 100 por 100 estudaríase.

Intervén Carolina Castiñeiras Brandón, voceira do BNG, sinala que 25000 euros é a metade do que
se subiron  os  salarios  os  membros do equipo de goberno nesta  lexislatura  e  que este  concello
preséntase a todas as subvencións excepto a esta, entón é algo ideolóxico. A continuación sinala que
hai discriminación co galego e que baixa o número de Galego Falantes.

Responde o alcalde que el non ve ningunha discriminación en canto ao uso Ter gal galego e que se
cumpre a lei de normalización lingüística, pero que o que non van facer é gastar 25000 nun servizo
impropio 

Intervén Inés  Ramos López,  voceira  do PSOE,  sinala  que  un  dos  obxectivos  do seu grupo en
Galicia é a restitución do galego como idioma xunto ao vasco e catalán algo que foi rexeitado por
grupos como Vox e o PP

Sen máis intervencións sométese a votación a urxencia, NON quedando RATIFICADA a urxencia,
por 12 votos en contra dos concelleiros e concelleiras do grupo Municipal do PP:  D. José Manuel
López Varela, D. José Ramón Martínez Barbeito, Dna. Patricia María Bello Canedo, Dna.  Mª del
Rocío López Rey, D. Pablo Cambón Bértoa, D. José Alberto Blanco Veiga, Dna Mª Almudena
Martínez Pérez,  Dna. Verónica Pérez Verdía,  D. Juan Carlos Amado Collazo,  Dna. Ana Belén
Rodríguez Vilas, D. Manuel García Montes,  Dna. Cristina Vieites Calvo;  3  votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª

Cotelo Freire, D. David Antonio Bermúdez Lamas;  e 2 votos a favor das persoas que integran o
grupo municipal do PSOE: Dna. Inés Ramos López, D. José Suárez García.

6.6].- MOCIÓN BNG POLICÍA LOCAL

Carolina Castiñeiras Brandón, concelleira do grupo municipal do BNG do Concello da Laracha, ao
abeiro do Regulamento orgánico municipal,  presenta para a  súa resposta  para o vindeiro Pleno
ordinario da corporación municipal, a seguinte MOCIÓN:

“EXPOSICIÓN DE MOTIVOS 

Cúmprense seis meses dende que na Laracha non contamos con servizo de Policía Local, agás un
par de auxiliares que rematan agora o seu tempo de servizo. 

Dende que soubemos desta situación, solicitamos unha Xunta de portavoces para coñecer a versión
dos feitos por parte deste Goberno Municipal, na cal o instamos a poñer toda a boa vontade e talante
negociador polo ben da veciñanza. Dende o Grupo Municipal do BNG mantivémonos a un lado,
mais vixiantes en todo momento, pois pensamos que o delicado da situación así o requería e non
quixemos botar máis leña o lume agardando que os ánimos se calmasen e o Goberno Municipal
tivese marxe para repensar cómo e porqué se chegou a esta situación, que fosen quen de empartizar
cuns traballadores que durante décadas cumpriron fielmente os seus mandados e que nos últimos
anos se viron desbordados pola carga de traballo xa que, como denunciamos en múltiples ocasións
dende  o  noso  Grupo  municipal,  o  número  de  efectivos  están  moi  alonxadas  das  ratios
recomendadas.  Estamos  seguros  de  que  se  fosen  vostedes  quenes  estivesen  na  oposición,  non
teríamos gozado desa lealdade institucional nin por asomo.

Cónstanos  tamén  que  este  Goberno  Municipal  non  tivo  vontade  de  sentarse  a  falar  nunha
negociación que fose, de verdade, con vocación de achegar posturas. Ó contrario, parece que se
atrincheiran nas súas posicións, sabedores de que teñen o poder, máis non a razón, na súa man.

E mentras todo isto acontece, a Laracha e a súa veciñanza ten que buscarse a vida ante problemas
diarios  como ordeamento  de  tráfico  na  feira  de  Peisaco,  eventos  públicos,  accidentes,  animais
extraviados ou abandonados e un sin fin de etcéteras máis, que vostedes coñecen ben. Iso sen ter en
conta  a  cantidade  de  informes  e  expedientes  que  agardan  amoreados  a  que  alguén  asuma
responsabilidades e se poña a xestionar.

En seis meses non foron quen de conseguir un só traslado en comisión de servizo. Nin sequera
foron capaces de que os axentes que ocupan as novas prazas se incoporasen a elas. É totalmente
comprensible.  A evidencia de que a ningún policía local lle atepece traballar neste concello é, entre
outros  moitos  calificativos,  tremendamente  preocupante.  Neste  tempo  esgotouse  a  paciencia  da
veciñanza e deste Grupo municipal. 

Por todo o exposto, o Grupo Municipal do BNG somete a debate esta moción e solicita á
corporación municipal a adopción do seguinte ACORDO:
Que o Goberno Local asuma como máxima prioridade a solución desta situación anómala, de
xeito inmediato, para que a Laracha conte con efectivos de Policía Local antes de final de ano
polo ben de toda a veciñanza deste Concello.”

O señor  alcalde  sinala  que o único  que debe en  respectar  os  informes  médicos  xa que hai  un
facultativo que dá a baixa... o que sucede é que en dous días déronse de baixa 5 axentes e que é
casualidade que coincida coa negociación dunha RPT. Entende que estará desligados porque de non
ser así estarían noutro escenario... reafirmase en que ten que respectar as baixas dos médicos e dá
conta de que están a cobrar o 100 por 100 do seu salario, que levan 6 meses así...e avanza que é algo
estrutural e que sucede noutros concellos gobernados por PSOE PP ou BNG que sofren a mesma
situación, por exemplo Viveiro. Por outra banda di que a RPT está en marcha e dá conta dalgúns
postos novos que se poderían incluír na mesma onde a policía pasaría a ter 9 efectivos: 7 axentes e
dous  oficiais,  cun  total  de  53  postos  na  RPT.  Sinala  que  haberá  as  reunións  necesarias  cos
representantes  dos  traballadores  e  matiza  que  co  único  departamento  no  que  houbo  reunións
individualizadas foi coa policía local, pero que as posturas eran moi distantes. A continuación quere
agradecer as funcións dos auxiliares da policía local xa que as baixas coincidiron no verán, porque
ata  houbo  presións  para  que  nin  puidesen  vir  auxiliares  de  policía.  Así  mesmo  agradece  aos
voluntarios da Protección Civil polos servizos prestados. Sinala que o que pide a policía local é
unha burla ao concello, aos veciños e aos propios compañeiros xa que hai unha proposta á policía
local igual que ao resto de traballadores do concello. 

Carolina Castiñeiras Brandón , voceira do BNG, sinala que entre entre tragar con todo ou deixalo de
lado hai un termo medio, que eles non están nin dun lado nin doutro senón que o que pretenden é
que  as  cousas  funcionen  e  que  se  o  posto  de  traballo  está  tan  ben  non  sabe  por  que  outros
compañeiros da policía  non veñen en comisión de servizos ou se é porque non vos apetecible.
Afirma que non vai entrar nas baixas.

Responde o señor alcalde que como responsable dun grupo de goberno é incrible o que escoita que
é un tema estrutural e que parece que piden que aceptemos o que pide a policía local polo que lle
pregunten que situación está PSOE e BNG

Toma a palabra José Suárez, concelleiro do PSdG sinala que non poden traballar cando están de
baixa e que os partes non se cita o motivo, pero que el pode afirmar que son problemas de traballo...
sinala que hai traballadores de limpeza que están de baixa un longo tempo e pide que se chegue a un
acordo. A continuación sinala que a policía multa dependendo de quen sexa o multado 

Intervén Inés Ramos, voceira  do PSOE sinala  que na RPT non é normal  que outros postos de
traballo teñan valoración e a valoración e o da policía sexa cero co plus de perigo a cero

Contesta o alcalde que é falso.

Responde Inés Ramos López, voceira do PSOE;   para instar a que cúmprase a lei de coordinación
de policía local

Finalmente o alcalde indica que cúmprese a normativa

Sen máis intervencións sométese a votación a urxencia, NON quedando RATIFICADA a urxencia,
por 12 votos en contra dos concelleiros e concelleiras do grupo Municipal do PP:  D. José Manuel
López Varela, D. José Ramón Martínez Barbeito, Dna. Patricia María Bello Canedo, Dna.  Mª del
Rocío López Rey, D. Pablo Cambón Bértoa, D. José Alberto Blanco Veiga, Dna Mª Almudena
Martínez Pérez,  Dna. Verónica Pérez Verdía,  D. Juan Carlos Amado Collazo,  Dna. Ana Belén
Rodríguez Vilas, D. Manuel García Montes,  Dna. Cristina Vieites Calvo;  3  votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2 votos a favor das persoas que integran o
grupo municipal do PSOE: Dna. Inés Ramos López, D. José Suárez García.

7.-  APROBACIÓN  INICIAL  DA  MODIFICACIÓN  DA  ORDENANZA  MUNICIPAL
REGULADORA DA CORTA, DEPOSITO, CARGA E TRANSPORTE DE MADEIRA DE
TALA.

Dáse  lectura  por  parte  do portavoz do grupo municipal  do Partido Popular,  á  proposta  que se
transcribe no seu literal:

“PROPOSTA DA ALCALDÍA

Expte num: 2024/G014/000004

Asunto:  APROBACIÓN  INICIAL  DA  MODIFICACIÓN  DA  ORDENANZA  MUNICIPAL
REGULADORA DA CORTA, DEPOSITO, CARGA E TRANSPORTE DE MADEIRA DE TALA

De  acordo  ao  establecido  nos  artigos  97.3  e  82.3,  en  relación  ao  art.  138  do  Real  Decreto
2568/1986,  de  28  de  novembro,  polo  que  se  aproba  o  Regulamento  de  Organización,
Funcionamento e Réxime Xurídico das Entidades Locais , Propoño ó Pleno da Corporación :

-EXPOSICIÓN

A urxencia da inclusión do asunto na Orde do Día, xustifícase do seguinte xeito:

“As  dificultades  na  aplicación  da  ORDENANZA MUNICIPAL REGULADORA DA CORTA,
DEPOSITO,  CARGA  E  TRANSPORTE  DE  MADEIRA  DE  TALA  coa  redacción  actual,
provocando graves problemas de seguridade nos camiños afectados e debido a repercusión negativa
que ten sobre a conservación de pistas e camiños municipais”

O Concello  da  Laracha  é  consciente  de  que  as  actividades  de  saca  de  madeira  e  outros  usos
madeireiros, así como o transporte destes materiais son as que maior repercusión negativa teñen

sobre a conservación de pistas e camiños municipais, posto que moitos deles non están deseñados
para soportar o tráfico dos vehículos pesados empregados nas actividades referidas.

No  conxunto  destas  vías,  periodicamente,  véñense  facendo  investimentos  para  rehabilitar  ou
conservar e mellorar o seu trazado, o seu firme e as súas infraestruturas asociadas. Estes esforzos da
Administración  atópase  moitas  veces  co  uso  non  axeitado  que  se  fai  desas  pistas  e  camiños
municipais, provocando danos e desfeitas que dificultan o seu uso posterior para a finalidade para a
cal foron concibidos e pon en risco a seguridade de todos os cidadáns.

Co obxectivo principal de coidar da debida conservación dos camiños e pistas rurais municipais, e
corrixir a Ordenanza existente en funcións da problemática atopada na súa aplicación, preténdese
desenvolver esta normativa municipal, a cal regulará o uso axeitado destes por parte dos usuarios
que pretendan, entre outras actividades, a realización de labores corta e saca de madeira. 

Vista a problemática actual e segundo o disposto na lexislación aplicable, propoño ao Pleno do
Concello a adopción do seguinte ACORDO:

PRIMEIRO: aprobar inicialmente a seguinte MODIFICACIÓN DA ORDENANZA MUNICIPAL
REGULADORA DA CORTA, DEPOSITO, CARGA E TRANSPORTE DE MADEIRA DE TALA
nos seguintes termos:

TITULO  I.-  REGULACIÓN  DA  CORTA,  DEPÓSITO,  CARGA  E  TRANSPORTE  DA
MADEIRA DE TALA.

Artigo 1.- Obxecto.

A presente Ordenanza ten por obxecto garantir a preservación do medio ambiente e a conservación
dos  camiños  e  pistas  rurais,  regulando  as  condicións  das  tarefas  de  corta  de  plantacións  e  as
operacións de extracción de madeira, depósito, carga e transporte de madeira procedente da tala.

Artigo 2.- Corta de Plantacións. Comunicación Previa.

Para garantir a preservación do medio ambiente e a conservación dos camiños e pistas rurais, e sen
prexuízo da necesaria obtención doutros permisos ou autorizacións, establécese a obrigatoriedade
da comunicación previa da corta, ou de calquera outra operación procedente da tala, de plantacións
forestais  ao  concello  da  Laracha.  A  comunicación  da  corta,  ou  de  calquera  outra  operación
procedente  da  tala,  será  efectuada  pola  persoa  física  ou  xurídica  responsable  da  tala,  debendo
constar na mesma o seguinte:

- Identificación da empresa encargada da tala.

- Especie de madeira obxecto da tala.

- Comunicación ou, no seu caso, autorización da tala polo órgano competente en materia forestal da
Xunta de Galicia

-  Identificación  da  parcela  afectada  e  a  súa  situación  no  plano  do  Plan  Xeral  de  Ordenación
Municipal.

- Identificación do lugar de depósito e das vías a utilizar para o transporte da madeira.

- Identificar, no caso de que nas operacións de depósito, carga e transporte interveñan vehículos de
empresas distintas á que se encarga da tala, o nome de dita empresa e as características e matrículas
dos vehículos que se van a utilizar pois, en caso contrario, a persoa ou empresa encargada da tala,
será responsable directa dos danos ocasionados nas vías públicas municipais como consecuencia
das operacións de depósito, carga e transporte da madeira da tala.

- Xustificante de ter presentada a fianza esixida no artigo seguinte para responder do amaño dos
deterioros que puideran producirse no viario, e a limpeza dos restos das operacións de depósito e
carga  de  madeira.  No  caso  de  que  nas  operacións  de  depósito,  carga  e  transporte  interveñan
vehículos de empresas distintas á que se encarga da tala, estarán obrigados a subrogalos na súa
fianza, ou ben a que a deposite a propia empresa de transporte, pois en caso contrario, a persoa ou
empresa  encargada  da  tala,  será  responsable  directa  dos  danos  ocasionados  nas  vías  públicas
municipais  ou a terceiros que circulen por elas como consecuencia das operacións de depósito,
carga e transporte da madeira da tala.

- Inicio e duración estimada dos traballos.

- No seu caso, reportaxe fotográfico expresivo do estado previo das vías municipais afectadas pola
actividade.

A comunicación previa  será presentada  cada  vez que estea previsto realizar  unha saca,  tala  ou
transporte de madeira e para cada parcela ou monte. Poderase presentar unha soa solicitude para
varios montes e/ou parcelas cando estes estean localizados na mesma zona e os traballos vaian ser
realizados simultaneamente, ademais de utilizar os mesmos camiños e vías municipais.

Artigo 3.- Reparación de danos. Fianza.

3.1.- Sen prexuízo do cumprimento do establecido na lexislación urbanística, na de medio ambiente
forestal, no Código de circulación, e demais lexislacións, normas e/ou ordenanzas que poidan ser de
aplicación, a persoa ou empresa encargada da tala, ou de calquera outra operación procedente da
tala,  estará  obrigado  á  reparación  inmediata  dos  deterioros  producidos  no  viario,  ou  nas
infraestruturas anexas, así como á retirada dos restos procedentes das operacións de depósito, carga
e transporte de madeira. 

Debendo comunicar  ao Concello de xeito inmediato os danos que puidera haber ocasionado ao
dominio público viario, así coma os danos existentes sobre o mesmo previos á realización da súa
actividade de saca, co fin de deslindar a súa responsabilidade.

3.2.- A persoa ou empresa encargada da tala, ou de calquera outra operación procedente da tala,
deberá presentar xustificantes de ter presentada fianza, por calquera dos procedementos establecidos
pola lexislación vixente,  polos importes que se indican no apartado seguinte, para responder do
amaño dos deterioros que puideran producir no viario ou a terceiros que circulen polo mesmo, e a
limpeza dos restos das operacións de depósito, carga e transporte de madeira.

No caso de que nas operacións de depósito, carga e transporte interveñan vehículos de empresas
distintas á que se encarga da tala, estarán obrigados a subrogalos na súa fianza, ou ben a que a

deposite a propia empresa de transporte, en caso contrario, a persoa ou empresa encargada da tala,
será responsable directa  dos danos ocasionados nas vías públicas municipais ou a terceiros que
circulen por elas como consecuencia das operacións de depósito, carga e transporte da madeira da
tala.

3.3.- Establécense dúas modalidades de fianzas:

a) Fianza puntual para a realización dun único traballo, 4.000,00 Euros

b) Fianza xenérica para a realización de traballos de forma indefinida, 15.000,00 Euros

Artigo 4.- Prohibicións específicas.-

4.1.-Prohíbese o almacenamento de madeira nas vías públicas e o vertido dos residuos procedentes
das operacións reguladas na presente ordenanza en lugares non autorizados expresamente para elo.

4.2.-Os depósitos de rolla, ramas ou podalla non poderán invadir a zona de circulación, tanto de
vehículos como de persoas, nin menoscabar a funcionalidade das cunetas, bueiro, canalizacións,
pontes  ou  calquera  outra  infraestrutura  auxiliar  ou  anexa  ao  viario,  nin  supoñer  risco  para  os
usuarios da vía.

4.3.-Deberán  adoptarse  as  medidas  oportunas  para  que  as  vías  municipais,  polas  que  se  fai  o
transporte da madeira, estean en todo momento libres de ramas, podalla, barro ou calquera outro
elemento que supoña risco para os usuarios da vía. Si como consecuencia do incumprimento desta
obriga se producira danos a terceiros que circulen por elas, serán responsables e responderán de
conformidade co establecido no art. 3.2.

Artigo 5.- Execución da fianza.-

A persoa  ou  empresa  encargada  da  tala  estará  obrigado  á  reparación  inmediata  dos  deterioros
producidos no viario, ou nas infraestruturas anexas, así como á retirada dos restos procedentes das
operacións de depósito, carga e transporte de madeira.

Transcorrido un prazo de sete días desde que se produciran os danos, a infracción ou a acumulación
de restos, o Concello poderá realizar con cargo á fianza as operacións de amaño, corrección e/ou
retirada de restos, sen prexuízo da sanción que proceda, e de exercer as accións oportunas para
resarcirse dos custes, se non foran totalmente cubertos pola fianza.

Artigo 6.-

Se faculta aos membros da Policía Local do Concello da Laracha a adoitar as medidas de carácter
provisional  que  estimen  necesarias,  incluíndo  o  decomiso,  para  evitar  a  continuidade  do  dano
ocasionado pola actividade presuntamente infractora á Ordenanza municipal reguladora da corta,
depósito, carga e transporte de madeira da tala.

O Alcalde deberá confirmar,  modificar  ou deixar sen efecto as medidas de carácter  provisional
adoitadas pola Policía Local, cando se incoe o correspondente expediente sancionador, ou incluso
antes de dita incoación, si comprobado o cumprimento dos requisitos por parte do suxeito infractor,
o retraso na mesma puidera causarlle grave prexuízo a aquel.

Artigo 7.-

Non poderán levar a cabo as actividades reguladas na presente ordenanza, no ámbito do territorio do
Concello  da  Laracha,  as  persoas  físicas  ou  xurídicas  que  manteñan  débedas  derivadas  de
expedientes  abertos  en  cumprimento  dos  preceptos  da  presente  ordenanza  ata  a  conclusión  do
expediente ou a liquidación dos importes pendentes.

TITULO II.- INFRACCIÓNS E SANCIÓNS.

Artigo 8.-

Para os efectos da presente ordenanza, será infracción administrativa o incumprimento das obrigas,
das prohibicións e dos requisitos establecidos nela.

Artigo 9.- Infraccións

9.1.- As infraccións á presente Ordenanza se clasifican en moi graves, graves e leves.

9.2.- Con carácter  xeral,  calquera incumprimento do contido da presente ordenanza considerase
como infracción de carácter leve.

9.3.- Son infraccións graves:

a) A realización das operacións de tala, depósito, carga e transporte de madeira da tala sen facer a
comunicación previa que prevé o artigo 2.1. da ordenanza ou falsear os datos que nela consten.

b) A realización das operacións de tala,  depósito,  carga e transporte de madeira  da tala sen ter
constituída a fianza prevista no artigo 3.

c) A non reparación inmediata dos deterioros producidos no viario, ou nas infraestruturas anexas,
así como á non retirada dos restos procedentes das operacións de depósito, carga e transporte de
madeira.

d) No caso de que nas operacións de depósito, carga e transporte interveñan vehículos de empresas
distintas á que se encarga da tala, o incumprimento desta da obriga de subrogalos na súa fianza, ou
non constituír unha fianza distinta a propia empresa de transporte.

e) O depósito de madeira nas vías públicas e o vertido dos residuos procedentes das operacións
reguladas na presente ordenanza en lugares non autorizados expresamente para elo.

f) Os depósitos de rolla, ramas ou podalla que invadan a zona de circulación, tanto de vehículos
como  de  persoas,  menoscaben  a  funcionalidade  das  cunetas,  bueiro,  canalizacións,  pontes  ou
calquera outra infraestrutura auxiliar ou anexa ao viario, ou supoñan risco para os usuarios da vía.

g) A non adopción das medidas oportunas para que as vías municipais, polas que se fai o transporte
da madeira, estean en todo momento libres de ramas, podalla, barro ou calquera outro elemento que
supoña risco para os usuarios da vía.

h)  A  realización  das  actividades  reguladas  na  presente  ordenanza,  no  ámbito  do  territorio  do
Concello  da  Laracha,  polas  persoas  físicas  ou  xurídicas  que  manteñan  débedas  derivadas  de
expedientes abertos por incumprimento dos preceptos da presente ordenanza.

i) Obstruír a acción inspectora ou investigadora dos axentes da Policía Local.

k) A reincidencia en dúas infraccións leves. Entenderase que existe reincidencia cando se cometan
dúas faltas leves no prazo dun ano, contado desde a data na que adquiriu firmeza a resolución
sancionadora.

9.4.- Son infraccións moi graves:

a)  Os  feitos  tipificados  como  infracción  grave  cando  a  perturbación  ou  os  danos  causados  a
elementos de titularidade pública municipal revistan especial gravidade ou relevancia.

b) A reincidencia en dúas infraccións graves. Entenderase que existe reincidencia cando se cometan
dúas faltas graves no prazo dun ano, contado desde a data na que adquiriu firmeza a resolución
sancionadora.

Artigo 10.- Prescrición das Infraccións

1. As infraccións previstas na presente ordenanza prescribirán nos seguintes prazos:

a. as infraccións moi graves, aos tres anos.

b. as infraccións graves, aos dous anos.

c. as infraccións leves, aos seis meses.

2. O prazo de prescrición comezará a contar desde o día en que a infracción se houbera cometido.

3. Interromperá a prescrición a iniciación, co coñecemento da parte interesada, do procedemento
sancionador, reanudándose o prazo de prescrición se o expediente sancionador estivera paralizado
durante máis dun mes por causa non imputable á parte presuntamente responsable.

Artigo 11.- Sancións.

11.1.-As infraccións á presente ordenanza serán sancionadas do seguinte xeito:

* As leves, con multa de 600,00 euros a 750,00 euros.

* As graves, con multa de 750,01 euros a 1.500,00 euros.

* As moi graves, con multa de 1.500,00 euros a 3.000,00 euros.

11.2.- Gradación das sancións.

Para a gradación das multas atenderase:

* á natureza do risco ou dano ocasionado.

* á súa repercusión e transcendencia polo que respecta ó prexuízo causado.

* o custo de restitución.

* a existencia de intencionalidade ou reiteración na comisión de infraccións a esta ordenanza.

* o retraso inxustificado na reparación dos elementos danados.

Artigo 12.- Procedemento.

Os procedementos iniciaranse de oficio por acordo do órgano competente, ben por propia iniciativa,
a petición razoada de outros órganos o por denuncia.

O exercicio da potestade sancionadora prevista nesta ordenanza requirirá a incoación e instrución
do correspondente expediente administrativo de conformidade co disposto na Lei 39/2015, de 1 de
outubro, do Procedemento Administrativo Común das Administracións Públicas e nos artigos 25 a
31 da Lei 40/2015, de 1 de outubro, do Réxime Xurídico do Sector Público.

Atribúese á Policía Local a competencia para denunciar os procedementos sancionadores derivados
dos  incumprimentos  da  presente  ordenanza.  A  instrución  dos  mesmos  levarase  a  cabo  por  un
funcionario de carreira do Concello da Laracha.

Artigo 13.- Obriga de repoñer e indemnizar os danos.

1. Sen prexuízo da sanción administrativa que se impuxera, quen infrinxa a presente ordenanza terá
a obriga de repoñer e restaurar as cosas ao ser e estado anteriores a infracción cometida e dos danos
e prexuízos causados, na forma e condicións establecidas polo órgano que impuxo a sanción. A tal
fin a resolución sancionadora determinará o contido desta obriga,  así como o prazo para a súa
execución.

2. A prescrición de infraccións e sancións non afectará á obriga de repoñer ou restaurar as cousas ao
seu ser e estado primitivo, nin a de indemnizar polos danos e prexuízos causados.

Artigo 14. Persoas responsables

Serán responsables das infraccións sinaladas nos artigos anteriores as persoas físicas e xurídicas que
as cometan en calidade de empresa madeireira.

Os  propietarios  das  parcelas  nas  que  se  houberan  realizado  as  actividades  forestais  serán
responsables dos danos ocasionados no dominio público no suposto de non identificar a empresa
madeireira unha vez sexan requiridos polo concello.

Disposición Adicional.

A presente Ordenanza entrará en vigor unha vez que se publique o texto completamente e transcorra
o prazo previsto no artigo 65.2, da Lei 7/1985, de 2 de abril, Reguladora das Bases do Réxime
Local.

SEGUNDO: Someter  a  dita  Ordenanza  municipal  a  información  pública  e  audiencia  dos
interesados, con publicación no Boletín Oficial da Provincia e taboleiro de anuncios do Concello,
polo prazo de trinta días para que poidan presentar reclamacións ou suxestións, que serán resoltas
pola Corporación.

Simultaneamente,  publicar  o  texto  da  Ordenanza  municipal  na  sede  electrónica  municipal  co
obxecto de dar audiencia aos cidadáns afectados e solicitar cantas achegas adicionais poidan facerse
por outras persoas ou entidades. 

De non  presentarse  reclamacións  ou  suxestións  no  mencionado  prazo,  considerarase  aprobada
definitivamente sen necesidade de acordo expreso polo Pleno e o Acordo de aprobación definitiva
tácita da Ordenanza,  co texto  íntegro da mesma,  publicarase  para o seu xeral  coñecemento  no
taboleiro de anuncios do Concello e no Boletín Oficial da Provincia.”

O voceiro do Partido Popular lee as principais modificacións.

O Señor alcalde dá conta das modificacións, o motiva en que houbo danos en camiños o ano pasado
e sinala que é necesario unha garantía para que os veciños non queden afectados por estes danos.
Pide desculaps por non pasar pola comisión informativa previa, pero dá conta da urxencia e das
dificultades para esixir ás empresas madeireiras para que deixen os camiños como os atoparon.

Dona Ines Ramos López, voceira do Grupo Municipal Socialista da Laracha, toma a palabra para a
súa manifestar que lle gustaría que as infraccións fosen máis graves porque lle dá a impresión de
que lle salgue moi barato.

O señor alcalde responde que a gran maioría das empresas cumpren, outras con dificultades e nun
terceiro grupo estarían aquelas que habería que prohibir que volvesen traballar na Laracha .

Sométese a votación a urxencia, quedando RATIFICADA A URXENCIA, coa INCLUSIÓN DO
ASUNTO NA ORDE DO DÍA, por UNANIMIDADE dos concelleiros e concelleiras presentes: do
grupo Municipal do PP(12):  D. José Manuel López Varela, D. José Ramón Martínez Barbeito,
Dna. Patricia María Bello Canedo, Dna.  Mª del Rocío López Rey, D. Pablo Cambón Bértoa, D.
José Alberto Blanco Veiga, Dna Mª Almudena Martínez Pérez, Dna. Verónica Pérez Verdía, D.
Juan Carlos Amado Collazo, Dna. Ana Belén Rodríguez Vilas, D. Manuel García Montes, Dna.
Cristina Vieites Calvo; grupo municipal do BNG (3): Dna. Carolina Castiñeiras Brandón, D. Xosé
Mª Cotelo Freire, D. David Antonio Bermúdez Lamas;  e grupo municipal do PSOE (2): Dna. Inés
Ramos López, D. José Suárez García.

A continuación sométese a votación a proposta, quedando APROBADA a proposta transcrita cos
seus acordos, por UNANIMIDADE dos concelleiros e concelleiras presentes: do grupo Municipal
do PP(12):  D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna.  Mª del Rocío López Rey, D. Pablo Cambón Bértoa, D. José Alberto Blanco
Veiga, Dna Mª Almudena Martínez Pérez, Dna. Verónica Pérez Verdía,  D. Juan Carlos Amado
Collazo, Dna. Ana Belén Rodríguez Vilas, D. Manuel García Montes, Dna. Cristina Vieites Calvo;
grupo municipal do BNG (3): Dna. Carolina Castiñeiras Brandón, D. Xosé Mª Cotelo Freire, D.
David Antonio Bermúdez Lamas;  e grupo municipal do PSOE (2): Dna. Inés Ramos López, D.
José Suárez García.

ROGO PSdG

Inés  Ramos  López,  como  representante  elixida  e  en  nome  do  Grupo  Municipal  Socialista  da
Laracha, diríxome respectuosamente ao Pleno deste Concello para plantexar o seguinte: 

ROGO

“O  Grupo  Municipal  Socialista  da  Laracha  quere  expresar  o  seu  malestar  pola  situación  de
abandono continuado dos parques infantís en Gabenlle, así como polos problemas de desaugadoiro
que afectan ao parque situado nas inmediacións do Concello. A pesar das promesas de mellora, as
deficiencias  nestes  espazos  públicos  seguen  sen  solución  meses  despois  das  nosas  primeiras
solicitudes. 

1. Parques  infantís  en  Gabenlle:  En  Gabenlle,  existen  dous  parques  infantís,  dos  cales  un
apenas recibiu un mantemento parcial e claramente insuficiente, mentres que o outro permanece en
condicións  lamentables,  igual  que  antes  do  pasado  mes  de  xullo.  Preguntámonos  en  qué  se
destinaron os supostos 40.000 euros que, segundo o alcalde, se investiron nos parques infantís do
municipio. Se esta cantidade foi realmente investida, resulta preocupante que os veciños e veciñas
sigan atopando parques en estado de abandono, sen melloras visibles nin condicións adecuadas para
o seu uso. 

2. Problemas nos desaugadoiros do parque infantil do Concello: Tamén queremos alertar sobre
os problemas nos desaugadoiros situados no parque infantil das inmediacións do Concello. Estes
desaugadoiros,  en evidente  mal  estado, provocan charcos e zonas  perigosas para os nenos e as
familias que frecuentan este espazo. Esta situación é inaceptable e reflicte unha evidente falta de
atención aos espazos públicos do noso municipio. 

Instamos  ao  goberno municipal  a  que tome medidas  efectivas  e  urxentes  para  solucionar  estas
deficiencias.  Os  nosos  veciños  e  veciñas  merecen  uns  espazos  seguros  e  en  bo  estado,  e  non
promesas baleiras que non se traducen en melloras reais. 

Solicitamos unha planificación rigorosa para o mantemento destes parques e unha revisión completa
das instalacións infantís do municipio,  co fin de garantir  que os espazos públicos cumpran coas
mínimas condicións de seguridade e dignidade. 

Lembrámoslle ao alcalde que as promesas non solucionan o abandono dos nosos parques: os feitos
si.”

O señor alcalde sinala que os grupos da oposición teñen copia dos decretos pero parece que non se
decata...dá conta do proxecto que afecta o parque infantil do concello o de Caión o de Maximino
Canedo un total de 49.984,36€. A continuación sinala que o concello ten 19 parques infantís e que
hai  un  proxecto  para  a  mellora  do  centro  social  de  Paiosaco,  matiza  que  lamentablemente  en
Gabenlle o temporal tirou polas nas instalacións, pero que tamén hai un proxecto de Fogóns dos
Anllóns para analizar unha reforma integral en Gabenlle, o miradoiro de Anllóns e o aparcamento
na contorna de Gabenlle.

PREGUNTAS GRUPO MUNICIPAL BNG:

Carolina Castiñeiras Brandón, concelleira do grupo municipal do BNG do Concello da Laracha, ao
abeiro do Regulamento orgánico municipal,  presenta para a  súa resposta  para o vindeiro Pleno
ordinario da corporación municipal, as seguintes PREGUNTAS:

1. “EXPOSICIÓN DE MOTIVOS 

No  pasado  mes  de  maio  aprobouse  a  Ordenanza  Reguladora  do  Programa  “Harmoniza:
Conciliando na Laracha”

Despois dun servizo caótico durante o período de vacacións de verán, con múltiples incidencias, -
que poderíamos comprender porque se estaban facendo os axustes do servizo ao haber pouco tempo
dende a entrada da concesión e o novo regulamento, sabemos que as cousas, lonxe de mellorar coa
chegada do curso no servizo Madrugadores, aínda empeoraron por múltiples razóns como as que a
continuación relatamos de forma resumida:

• Falta de puntualidade das  monitoras á hora de abrir as instalacións. 
• Falta de flexibilidade na entrada, deixando agardas de 15 minutos.
• Non se informou ás familias coa debida antelación e en detalle, nin das subidas dos prezos

do servizo nin dos cambios na Ordenanza.
• As subas dos prezo do servizo supoñen un incremento moi importante de golpe, sendo os

baremos establecidos para as bonificacións, como nós insistimos cando se tratou este tema
no pleno, moi difíciles de cumprir, debendo de ser ampliados para achegarse á realidade
socioeconómica de máis familias.

• O sistema de pago é anacrónico (non se pode domiciliar o pago e non queda practicamente
marxe de tempo para facer a transferencia).

• Non se paga por proporción dos días reais nos que utiliza o servizo.
• O servizo esporádico non deixa marxe real de tempo para solicitalo.
• O prazo de inscripción debe ser feito con demasiada antelación, cando moitas familias ainda

non teñen planificados os seus horarios para conciliar durante o curso.
• Disconformidade co número de usuarios fixos requerido para o servizo.

Esta situación levou ás familias usuarias a expoñer todas estas queixas nun escrito que conseguiu un
apoio de 443 sinaturas. Mais a día de hoxe, logo de ser rexitradas as peticións o 6 de novembro, as
familias siguen agardando unha contestación, ser recibidas e escoitadas nas súas demandas.

Polo exposto,  o Grupo Municipal do BNG da Laracha formula a seguintes preguntas:

1. Ten  o  Goberno  Municipal  previsto  contestar  e  reunirse  cunha  representación  das
familias afectadas?

2. Está  disposto  este  Goberno  municipal  a  atender  estas  demandas  ou,  polo  menos,
negociar algún punto de acordo ou seguirá a facer caso omiso das súas peticións?”

Intervén Rocío López Rey, concelleira do grupo municipal do PP, para sinalar que hai discrepancias
entre o escrito do BNG e o dos pais que non sabe de onde saíu esa información, pero que hai moitas
mentiras.  Carolina  Castiñeiras  Brandón, concelleira  do grupo municipal  do BNG sinala  que só
relatan o que se lle comentaron.

Insiste Rocío López Rey, concelleira do grupo municipal do PP,  en que moitas das cousas están
reflectidas  no regulamento,  que no verán non foi caótico e que a ordenanza por prazos non se
aprobou a tempo e entrou en vigor en agosto. Sinala que non hai unha falta de flexibilidade na
entrada e que cada 15 minutos dáse esta posibilidade, pero que se deu o caso de que unha nai deixou
ao  neno  só  pois  chegaron  uns  minutos  tarde...  respecto  a  suba  de  prezos  si  hai  familias  con
bonificacións polo que tampouco é certa a afirmación... no que fai ao pago en proporción dos días,
hai en mes completo e días soltos, pero a partir do día 13 xa é o prezo do mes completo. Respecto a
servizo esporádico pode solicitalo calquera cando poida xurdir unha necesidade puntual, e ás 48
horas motívase en, por exemplo, tero unha cita médica etcétera, pero en calquera caso nunca se
deixou un neno sen atender. En canto ao prazo de inscrición sinala que a apreciación da pregunta do
BNG é distinta á dos pais e que teñen 3 meses para facer a solicitude.

Carolina Castiñeiras Brandón, voceira do BNG, pregunta se todo isto váiselle a explicar ás familias,
se se lle vai a contestar.

Rocío López Rey, concelleira do grupo municipal do PP, sinala que xa se lles contestou a todo isto
e remitíuselle un escrito aos pais...engade que a empresa empezou a principios de outubro e que
finalmente se está traballando para mellorar a forma de pago.

Toma a palabra sen un alcalde para afirmar que é un servizo do que podemos estar orgullosos de
poder prestar ás familias para unha mellor conciliación de pais e nais que están a traballar, dá conta
de que pagar sempre é duro, pero que o que se está cobrando non cobre nin a metade do servizo que
está a ser financiado polo concello cando realmente debería ser un servizo que se autofinanciase

2. “EXPOSICIÓN DE MOTIVOS 

Dende fai uns meses, da noite para a mañá e sen previo aviso ás persoas usuarias, pecháronse as
cafeterías dos locais sociais. Unha escueta nota na porta é toda a explicación que se pode atopar nos
centros de Caión, Paiosaco e a Laracha. Cero información nas redes sociais ou a propia web do
Concello.

Lembremos que estes lugares son un punto de encontro entre as persoas pensionistas e tamén un
xeito de compartir un refrixerio nos días de actividades culturais ou, como no caso de Paiosaco,
durante as sesións de baile.

Polo exposto,  o Grupo Municipal do BNG da Laracha formula a seguintes preguntas:

1. Cal é a razón de que estes locais estean pechados?

2. Cando ten o Goberno Local previsto a súa reapertura?”

Intervén o alcalde para sinalar que hai tres locais sociais cunha concesión da mesma empresa que
presentou a renuncia. Que en Caión foi un formato que funcionou no seu momento ,con catro
persoas ao día, en A Laracha  o mesmo 7-8 persoas ao día, 6 días á semana de catro a oito da tarde,
todo iso con consumos gastos de limpeza etcétera... se aínda houbese xente á que atender, pero que
realmente non a hai. De seguido anuncia que os bailes comezarán e que poñerán auga e cafés.
Finalmente sinala que Paiosaco sairá a concurso,pero ampliando actividades.

REMATE DA SESIÓN

Non sendo outro o obxecto da sesión e non habendo máis asuntos a tratar, sendo as 16:02 horas do
día xa expresado, o Sr. Presidente levanta a sesión. Autorízase esta acta coas sinaturas dixitais do
alcalde e do secretario, que dá fe.

